
Pader Placi a Spescha e la scola en Tujetsch 
 
Ord sia descripziun da 1806 
Quei uffeci ei adossaus als caplons da Sedrun, da Rueras e da Selva. Ils affons san serender en 
casa-caplania e retscheiver leu instrucziun en leger e scriver, en romontsch e latin. Beinduras 
vegn era in laic admess. Las scolas entscheivan il november e cuozan entochen dumengia da 
palmas. Spescha manegia ch’ei fussi pli cunvegnent da surschar il dar scola a persunas laicas 
d’omisduas schlatteinas. Al spiritual duess vegnir surdau ina lavur d’instrucziun pli 
correspondenta a siu caracter, numnadamein l’instrucziun en religiun e morala ed en auters arts 
e scienzias e quei mo alla giuventetgna masculina. Il cuntrari duessen versadas giuvnas sils 
onns instruir mattatschas pli grondas ella morala, en cuschinar, cuser e filar ed el tenercasa.  
La cuolpa d’ina mala sort deriva il pli savens dalla ignoranza e dalla nauschadad. Vul ins 
prevegnir ad ina tala sort, ston ins instruir ed educar la giuventetgna, ils vegls ein buca pli da 
perschuader. Nua che la giuventetgna gauda ina prudenta instrucziun ed ha tschaffen 
d’emprender, leu sa ins sperar tut bien. Nua che quei ei buca il cass, sedurmenta ins en 
marschadetgna, per sedestadar en ignoranza e stupiditad.  
 

Il fundament dalla scienzia dat il lungatg mumma; quel ch’ei buca versaus e habels en quel, 
resta per adina in tup schani. In lungatg sto in carstgaun civilisau emprender da fundament e 
dominar quel en leger, scriver e tschintschar. Tgeinin ei denton pli adattaus e naturals ch’il 
lungatg mumma? Quel ch’ei ignorants en quel, baghegia senza fundament! 
 
Egl urbari da Sedrun noda el sut igl onn 1814: 
.... dil rest: tgi che vegli tarmetter lur affons tier auters a scola, possien ei sez secunvegnir cun 
quels tals e pagar particularmein. 
Urbari dalla caplania da Sedrun p. 245, scret 1814. 
 
 
Notizias davart la scola da Rueras 1804 – 1850  

En ina brev dils 20 d'uost 1804 scretta agl uestg da Cuera dil "statthalter Ulrich Venzin, 
Deputierte und Johannes Gieriet Landa", supplicheschan els ch'igl uestg duessi dar uorden ch'il 
caplon legi mintgadi messa a Rueras ....... und das der Capellan in winterzeit kein anlas habe 
die schuol zu unterlassen, und also die jugend mehr unterweisen werde ... 
 
Igl uestg ha correspondiu al giavisch dils da Rueras, tenor brev da sur plevon Josef Schmidt, 
(Chur, den 4. Jäner 1806) e concernent "officia generalia" dueigien era ils da Selva guder quei 
privilegi, sinaquei che “die Schul nicht zu oft versäumt werden müsste.” 
 
Anno 1811 dat ei novas, ch'il caplon da Rueras hagi da far scola, ni d'haver quitau che zatgi 
fetschi:  
.... Doch soll die Gemeinde ... falls kein Caplan daselbst wäre, um einen anderen Schulmeister 
umzusehen gehalten werden. –  
Chur, den 23. April 1811 - Carl Rudolph de Buol. Episc. Cur. 
(Ord Decretum novum, p. 14. 57) 
 
Cul temps mav'ei lu tuttina buca pli da pagar il caplon mo cun "vaultas lenna", perquei il 
suandont conclus che fa honur als da Rueras:  
Igl onn 1837, ils 19 da mars a Rueras, ha in ludeivel vischinadi en preschientscha da 
segnerfarrer e caplon concludiu unitamein da far aunc per sis onns, ch’han da vegnir, igl uffeci 
da caluster en roda ed applicar il vanzament dall’entrada vid la scola u vid baghetgs ni 
cudischs, ni salari dil “Schulmeister”, suenter sco ina cumissiun tratga ora dil vischinadi anfla 
per bien, la quala duei ses projects a quel metter avon e sco'l vischinadi approbescha duei el ver 
valur, tonaton adina per nez dalla scola.  

Christ Venzin p. t. gerau. 
(Urbari da Rueras) 
 
Notizias ord la cronica da Rueras, che pertuccan la scola veglia. 
Cronica da Rueras scretta da Giachen Antoni Venzin (1839 - 1918) da Rueras, sin fundament 
dalla tradiziun dalla fin dil 18avel tschentaner. 
 
Dapi da vegl enneu ha la scola da Rueras entschiet sut sur Vigeli Venzin. Quel ei staus caplon 
a Rueras varga 40 onns. Gl'unviern devi el scola sut la medema taxa da 30 renschs (51 frs.). Quei 
sur caplon ha baghegiau la casa sper baselgia ch'auda a Gion Mathias Monn. El hagi baghegiau 
quella per spargnar la lenna (leugiu duvrava el duas pegnas), la quala el procurava sez. Ils 
vischins stuevan dar ina vaulta lenna ni miez rensch. - En quella hagi el dau biars onns scola. Ei 
vegneva mussau empau da leger e scriver ed il quen; las quater specias. Allas buobas vegnev'ei 
mussau plitost mo da leger. Ils davos onns, nua ch'el era vegnius empau fleivels, ha Gion Fidel 
Berther (cantadur) surpriu da dar scola. Quel mussavi da scriver ils bustabs gronds avon ch'ils 
pigns. Il sur decan Hetz hagi ina gada visitau la scola sut quel ed hagi detg ch'ins stoppi mussar 
ils pigns avon ils gronds. - Suenter ha assistent Muggli fatg scola in unviern en la stiva da Gion 
Ludivic Pally (nossa casa, stiva dadens). Suenter ha pader Martin Andreoli fatg la scola en la 
casa pervenda aschiditg ch'el ei staus caplon leu; e lura sur Lorenz Riedi, era en casa pervenda, 
e siu vegnentsuenter ei stau sur Bistgaun Beer. La taxa dalla paga era da quels sura scolasts 
(caplons) 80 renschs, entochen 1850. 
 
 
Il vischinadi da Cavorgia 1840 

Ils 20 da schaner 1840 scriva igl «Ordinariats-Officium» da Cuera 
 
Tavetsch an Herrn Decan und Pfarrer Joseph Hitz 
Auf das geziemende Ansuchen Namens der Einwohner des dortigen Filialhofes Cavorgia, es 
möchte demselben ein kleiner Beitrag aus dortiger vermöglichen Kapelle S. Luci zur Haltung 
einer eigenen, wegen dem weiten und oft lebensgefährlichen Wege zur allgemeinen 
Pfarrschule, fast unentbehrlichen Hofschule bewilligt werden, erlaubt das Ordinariat, dass 
alljährlich ein Beitrag von 20 fl. aus benannter, dortigen Kapelle als Salarium eines Lehrers 
verabfolgt werden können gegen dem, dass  
 

1. die Einwohner für die Nahrung des Lehrers selbst sorgen möchten,  
 

2. alle Kinder zur Schule, und allen Eltern derselben zum Unterhalt des Lehrers pro rata 
verpflichtet seien, dass  
 

3. Lehrer und Schule unter die Aufsicht des Pfarrers gestellt seien, und dass letzterer befugt sei, 
sowohl Materialien als Personalien der Schule zu entfernen, wenn sie den guten Sitten, oder der 
Reinheit der katholischen Lehre gefährlich werden sollten, endlich  
 

4. dass diese Bewilligung auf zehn Jahre beschränkt sei, indem man erwartet, dass bis dorthin 
andere Hilfsquellen für diese Schule ausfindig gemacht werden können. 
 
Chur, am 20. Jänner 1840  
Das Ordinariat-Officium für Selbes Jac. Fr. Riesch, Cancellier.  
(Archiv communal Tujetsch) 

Notizias dil vegl scolast Gion Antoni Soliva (1832 - 1915)  
da Gonda/Sedrun 
 
Dil temps denter 1840 e 1850 vegneva clamau giud scantschala 
la dumengia avon s. Catrina (25-11), che la scola vegni da quei 
temps entschevida e cuntinuada tochen la jamna sontga. El 
medem temps recumandava il sur plevon da vuler tarmetter ils 
affons sauns e tafers dad otg onns vegliadetgna tochen ils da 
dudisch onns inclusiv, “flissiamein” a scola. - Quei daventava 
aber sut negin castitg e controlla.  
Ils anno 1840 tochen 1845, che jeu mavel a scola, deva il sur 
Giachen Martin Camenisch, caplon a Sedrun, scola als pigns 
digl ABC en sia casa privata. (Quei era la casa dil Muggli Grond, 
pli tard Hotel Alpsu.) - Als auters affons che savevan ina gada 
leger, deva il sur plevon, decan Giusep Antoni Hetz, scola en 
sia casa pervenda. A Rueras deva il sur beneficiat sur Vigeli 
Venzin da Gonda scola ed a Selva ha il sur beneficiat sur Gion 
Giusep Deplaz dau tochen anno 1850 era en casa pervenda, ton 
sco jeu saiel. - Naven dils anno 1845 tochen ils 1849 ha Stiafen 
Monn dau scola a Sedrun en sia atgna casa.  
 
Cudischs da scola eran:  
 

1. In sempel ABC.  
 

2. Suenter quel il sempel cudisch dil cuntegn da cuortas fablas e praulas.  
 

3. In cudisch pli volum, cuntenent enqual descripziun dalla natira ed enqual raquintaziun ord il 
temps vargau, che vegneva numnaus "il cudisch da steilas", sco era il cudisch dil Veder 
Testament".  
 

4. Il cudisch d'uffeci latin ed il cudisch da ductrina. En quels vegneva legiu ed enqual caussa 
empriu a memoria e raquintau. 
 
El scriver: concepts negins, mobein exercezis ella calligrafia. A mintga scolar scriveva igl 
instructer sez sisum in fegl pupi ina lingia e suenter quella haveva il scolar da scriver igl entir 
fegl schi bein sco'l saveva.  
El quen vegneva mussau successivamein las quater specias cun special risguard e far quen cun 
renschs, rizzers e bluzchers; mo quei naturalmein, quellas quater specias, senza risguard sin 
quens pratics per la veta. Quen a tgau negin exercezi.  
Arisguard las absenzas dils affons da scola duront il temps da scola, vegneva teniu negina 
controlla.  
 

La disciplina era empau munglusa, malgrad ch'ils affons eran bein sensibels e beinduras empau 
da scharfs (tazzas cun ina gronda e ferma lingiala treis e quater en ina gada; star mesas uras 
enschanuglias cun bratscha aviarta e lu aunc beinduras sin in plèder git). 
 

Duront scola vegneva bein savens scumandau scadin tschintschar denter ils scolars ed era buca 
mirar ord il cudisch. Per quei intent metteva il scolast secretamein in scolar sco survigilader e 
tgisader da quels, mo quei tgisader ch'era il bia gia enconuschents als affons da scola, vegneva 
ord scola hassiaus e persequitaus da tuts affons da scola, en particular da quels che tal tgisava al 
scolast.  
 

In relavont spért e “fliss” fuva tiels scolars gronds che scrivevan sin pupi, il scolast metteva giu 
ils scolars ina ga per meins en retscha cun nr. 1, 2, 3 ed aschia vinavon, secund sco lur scartiras 
eran bein ni malfatgas. 

Brev dalla cumissiun da scola dil cumin dalla Cadi – 1841 
 
Mustér, igl 1. da december 1841 
Havend la cumissiun da scola dil ludeivel Cumin dalla Cadi sil sura di teniu conferenza cun ils 
signurs geraus dalla ludeivla vischnaunca da Tujetsch e vesend ord informaziuns dadas dils 
medems signurs geraus, d’ina vart ils gronds basegns da promover il migliurament dallas 
scolas leu schon existentas, sco era da l’autra vart las abuldontas resursas pecuniaras da quella 
vischnaunca, sche ha la cumissiun da scola invitau ed incumbensau ils respectivs signurs 
geraus da tener en lur vischnaunca conferenza cul revendissim signur farrer ed auters amitgs 
da scola per seconsultar: 
 

a) Sch’ei seigi necessari da fundar, aschibein a Sedrun sco era a Rueras, meglieras scolas, ni 
sch’ei seigi forsa avunda da promover ina scola centrala en in liug plascheivel alla vischnaunca, 
laschond a mintga liug las scolas presentamein existentas cun la pli necessaria refuorma. 
 

b) Sche la vischnaunca fuss cuntenza da, cun cunsentiment digl ordinariat, prender ord las 
rehas capluttas dalla farria il superfluum (differenza) per vegnir tier las necessarias fundaziuns, 
sco era per baghegiar els dus menziunai loghens casas da scola. 
 

c) Sch’ils beneficiats, che han l’obligaziun da far scola, fussien cuntents da contribuir in ton tier 
il salari per las scolas, sedeliberond els cheutras dalla sura grevezia. 
 

d) Sch’ei fussi forsa d’anflar auters avantatgs, sco per exempel a Rueras entras unir la scola cun 
la calustria, per cheutras vegnir ton pli tgunsch tier la necessaria fundaziun. 
La cumissiun da scola viva dalla dultscha speronza, ch’il signur farrer dil liug, ensemen culs 
respectivs signurs geraus ed auters buns amitgs da scola, vegnien en buna entelgientscha ed 
accord, ton per in liug sco per l’auter, secund lur meglier saver e puder a promover il 
migliurament dallas scolas da lur vischnaunca. 
 

Vegnend la vischnaunca da Tujetsch suenter a quei senza dubi gest e sogn desideri d’in 
ludeivel magistrat ed en particular dil cussegl d’educaziun, sche pudein nus era certificar 
quella, ch’ella vegni secund ils progress era contonscher ils commensurai premis ord la cassa 
cantunala. 
 

Serecamondan alla buna vulientscha d’ina ludeivla vischnaunca, ils suttascrets 
Paulus Benedictus Berther, farrer 
Al. la Tour 
F. Cabernard 
 
 
Vendita da pastiras per baghegiar las scolas - 1847 
 
Al ludeivel cussegl da scola 
L’idea dils suttascrets ei da sin dumengia proxima publicar la pastira che seigi terminada e 
mintgin sappi s’orientar las sorts era sco suonda; il prezi duess ad interim nuota vegnir 
declaraus, per allura cura ch’il di determinau che vegn mess en ingant, vegn ei detg con igl ei 
stimau, ei sa vegnir vendiu cun servitud ni senza servitud – quei sto ei vegnir concludiu leu e 
sulom per baghegiar per il Trutg Lartg etc. 
 
1. Il Trutg Lartg tut anoragiuviers entochen igl emprem drun e mess ina stagia, preziau 250 fl. 
Ei vendiu a Seph Antoni Mucli per 265 fl. 
 

2. La sort suenter naven da quei tierm enagiuviers entochen in tierm che taglia si e giu ed in che 
taglia enadora, sisum. Preziau 80 fl. 
Ei vendida a Seph Antoni Mucli per 80 fl. 
 

3. La tiarza naven da quella anoragiuviars entochen ora tier il grep dadens il clavau da statalter 
Vigieli Mathias, preziau 80 fl. 

Ei vendiu a scarvon Mucli per 50 fl. 
 

4. La quarta sort naven da quella sura anoragiuviars entochen oradem il prau d’assistent Monn 
nua ch’igl ei in tierm che terminescha sura e la sort dadens, preziau 60 fl. 
Ei vendida a Gion Franziscus Berther per 20 fl. 
 

5. La quinta naven dalla sura ch’ei sut il prau da Tschimun Decurtins, entscheiva naven dil prau 
d’assistent Monn e va oragiu viers entochen ora tier la Fontauna Freida e taglia gradgiu sco il 
dutg, preziau 130 fl. 
 

6. La sisavla naven dalla sura ni facticamein sco gl’ei sura fixau oanora entochen ils praus,  
100 fl. 
 

La 5avla e 6avla ein vendidas a Hans Giachen Berther per 202 fl. 
 

NB Ei da saver, che nua ch’igl ei mess tiarms sisum, spartan quels lura e sut nua ch’igl ei negins, 
ei il spitg u risteina da considerar sco tierm. 
Deo pax: - in toc sut prau da scarvon Monn ed empau dadens ed empau dadora ein negins 
tiarms, ein aber quella crappa grossa giusum da considerar sco tiarms ed era pli anen, nua ch’igl 
ei mo greppa giusut va quella sura mo entochen giusum. 
 

Rueras, ils 4 d’october 1847 
Thomas Schmet 
Gion Andriu Berther 
experts 
 
Sut ils 14 da matg ein quellas sorts stadas predestinadas ed era vegnidas a Camischolas 
publicamein vegnidas vendidas a quel che po dar il bia sco avon ei da ver, zuar sut prezi 
preziau. Sin quei ei sin ils 21 da matg 1848 vegniu rapportau sin vischnaunca, la quala (: 
schebein avon stau concludiu da buca vender sut il prezi preziau dils experts :) da schar sco igl 
ei vegniu vendiu, il public ingant sut ils 14 da matg 1848 als avon mess per scret cumpraders. 
 

Copiau e mess per scret en num dalla vischnaunca e per cuntegn da quella 
Lucas Caveng, gerau 
 
 
Scola Cavorgia – contract da baghegiar 1848 e mobiliar 1849 
 
Ei daventau in contract denter la cumissiun da scola d’ina vart e meister Gion Antoni Schmedt 
da l’autra vart, meister Gion Antoni Schmedt surpren da baghegiar ina casa da scola 
a Cavorgia en largezia denter las preits 10 ½ bratscha en largezia da mintga maun, che duei 
vegnir fatg ina stiva, in stebli da treis e miez bratscha e la stiva siat bratscha sin mintga maun, 
cun aunc ina combra el gebel, duei lura vegnir mess si isiarchels e canals e tablegiau las grundas 
sin tuts mauns sut si. La stiva e stebli dueien restar l'altezia da tredisch quartas. Per quella lavur 
paga la cumissiun al detg Schmedt in capital da 85 fl. ditgel otgontatschun risculdis, e dus talers 
remess. Il capital vegn pagaus, duas tiarzas sin d’atun proxim, ed ina tiarza duei vegnir dau 
empau pli liung temps, nunessend el cass da saver pagar tut. Il meister ei lura obligaus da far la 
lavur sco ei s’auda. La lenna duei vegnir dulada sco quella dil Mucli ei stada dulada. 
 
Tujetsch, ils 3 d’avrel 1848.  
Joseph Ant. Durgiai, farrer  
Johann Jacob Beer, actuar 
  

Tujetsch, ils 23 d’avrel 1849, eis ei daventau il sequent accord da lavur denter signur Lucas 
Caveng e signur scarvon Monn en num dalla cumissiun da scola e meister Gion Antoni 
Schmedt arisguard il pinar ora la casa da scola da Cavorgia ed ei sco suonda:  

1mo. Sto il meister Gion Antoni far ella casa dus plantschius piars en stiva e stebli castrai, e dus 
surengiu, dapli dus suren en il medem stebli e stiva. Item on cuschina in plantschiu suten naven 
digl esch casa entochen dadens igl esch stiva, e suren avon combra era il medem, sco era il 
plantschiu sura dalla combra dil gebel.  
 

2do. In esch casa fatergiau, dus eschs cun tablas sin la stiva e stebli ed in cun arigels 
“Rigelspan” sin la combra. Tuts quels eschs sto el enferrar e metter si.  
 

3tio. Ina scala per ira sin combra e far otg barcuns e quels enferrar e metter si els, item tabliar 
entuorn la pegna e far in finistrel sut quella en.  
 

4to. Suppias entuorn la stiva naven d’in esch entochen l’auter ed era ina meisa, dalla stiva 
liunga. Sco era ina suppia da quella lunghezia. En stebli in letg ed ina meisa ordinaria e duas 
suppias pintgas cun artg. Fuss ei era aunc da basegns da metter en ischenchels, sche eis el era 
tier quei obligaus.  
 

Tut quella lavur sto lura esser buna e solida. Per quella lavur paga la cumissiun da scola, 55 fl. 
ditgel tschuncontatschun renschs, sin igl atun proxim da quest onn. Duess aber la lavur per 
munconza dallas aissas buca saver vegnir fatga entira en quest onn, sche vegn il pagament fatgs 
mo suenter dalla proporziun dalla lavur.  
 
Per confirmaziun dil sura suttascrivan las parts contrahentas.  
Il meister Gion Antoni Schmedt, nunsavend scriver fa si sia noda casa.  
Lucas Cavegn  
sco cumissionau da quella vart 

 
Casa da scola Cadruvi – cumpra dil sulom 1848 
 
Accord provisoric sin la reserva sche la ludeivla vischnaunca ei cuntenza d’acceptar. 
 
Denter las sequentas parts, numnadamein signur Lucas Caveng, signur Paul Schmet e signur 
statalter Lezi Mucli en num e per cumissiun dalla scola e da l’autra vart statalter Walentin 
Caveng, eis ei sut reserva ed acceptanza dalla ludeivla vischnaunca serrau giu il sequent 
accord:  

Numnadamein, statalter Walentin venda e surdat sia casa ch’el ha sin Cadruvi cun tut quei 
ch’ei vid la casa: sco tablegiaus, eschas, finiastras e ferradira. Dapli dat el ils tschalers, 
numnadamein la fravia, ed aunc in auter tschaler pign suten, mo resalva il gang sper la stizun 
en, per communicar cun ses nuegls. Dapli conced’el da schar baghegiar tenor sco quei ch’ins 
anfla per basegns ella alzada sura, sur sia talina ora. Era ha el empermess da dar per l’alzada 
sura plaz per la commoditad dapersei, dapersei dalla commoditad dalla part sut, num ch’ei 
seschass buca senza grond pregiudezi da far auters baghetgs. 
 

Perquei tut lura, paga la cumissiun da scola, ni la ludeivla vischnaunca 255 fl., scrivel renschs 
duatschien e tschuncontatschun, cun l’obligaziun da pagar giu quei en dus onns, numnadamein 
igl emprem onn igl atun da 1848, 100 fl., scrivel tschien renschs senza tscheins, ils auters aber 
155 fl. crodan il tscheins anno 1848 igl atun suenter temps. 
Aschia daventau a Tujetsch anno 1848, ils 25 da mars e per firmaziun da quei suttascrivan las 
parts. 
 

Acceptau dalla ludeivla vischnaunca unanimamein ils 2 d’avrel. 
Tujetsch, ils 26 da mars 1848 
Crest Valentin Caveing 
Lucas Caveng  
 
Dapli eis ei era s’entelgiu cun signur mistral Beer e ses artavels, ils quals han voluntariamein e 

senza indemnisaziun, sulet per bien dalla scola concediu da schar baghegiar sur la talina ora, 
cun la suleta reserva, che sch’ei duvrassien buca tut il plaz, sche seigi la scola obligada da 
mantener si tetg sin quei plaz che fuss buca baghegiau ora, e quala cundiziun dueigi vegnir 
purtada el protocol da scola. 
 
 
Casa da scola Cadruvi – contract da lavur 1848 
 
Accord 
Ei daventau in contract, denter la cumissiun da scola e meister signur sechelmeister de Ragisch. 
Il detg sechelmeister de Ragisch interpren da baghegiar si la cahtsa da scola e dil caplon cheu 
a Sedrun tenor “Abreiss”.  
 

L’altezia dils cumahs dall’emprema alzada dueien restar. L’altezia denter ils plantschius, 
tredisch quartas e mesa, la secunda alzada dueigi ver e restar l’altezia da bein dudisch quartas. 
El giebel l’altezia dallas combras sco ei po en. Ei dueigi vegnir mess si isiarchels e canals e 
tablegiau las grundas sut si cun aissas per “Schirm dil Luft”, sco era encunter las lattas duei 
vegnir tablegiau cun aissas. Igl “Überschuss” duei vegnir fatgs ch’ins sappi metter si Ippslatten. 
 

Per la sura lavur paga la cumissiun al detg meister in capital da 320 flurins, treitschien e vegn 
rischuldis, il qual capital dueigi vegnir pagaus duas tiarzas sin d’atun proxim, ed ina tiarza 
dueigi vegnir dau empau peda, sche la cumissiun fuss buca el cass da saver pagar tut. 
Il meister ei obligaus da far la lavur sco ei s’auda. 
 
Tujetsch, ils 3 d’avrel 1848 
Joseph Ant. Durgiai, farrer 
Johan Jacob Beer, actuar 
Gionbenedeig de Ragisch 

 
Contract dil cussegl da scola cun scolast Placi Bisquolm, il settember 1849 
 
Denter ils suttascrets, numnadamein, il president e cussegl da scola dalla ludeivla vischnaunca 
da Tujetsch d'ina vart e scolast Placidus A. Bisquolm da Sumvitg da l' autra vart, ei sil di dad 
oz serrau giu in'entelgientscha ed accord sur dil schar far e sur dil surprender ina scola ella 
vischnaunca e vitg Sedrun, e zuar sco suonda: 
 
1. Surpren scolast Placi Bisquolm da far scola el sura predetg vitg e vischnaunca ad in diember 
da 50 - 70 affons senza in auter agid. 

2. Da dar instrucziun als mats (giuvens carschi) in miez di per jamna. 

3. D'instruir ina u duas gadas per jamna e zuar la sera duront igl unviern el cant per la baselgia. 

4. Da tener scola duront treis onns ella sura vischnaunca e vitg; diesch meins per onn entochen 
sis uras da lecziun per di. 

5. Tuttas dumengias, fiastas e firaus cumandai, sco era in auter miezdi (sco per vacanza dalla 
jamna) ein exceptuai da far scola. 

6. Per indemnisaziun per la sura instrucziun, paga e s'oblighescha il cussegl da scola 
annualmein al scolast Placi Bisquolm: 
a. 350 fl. scrivel treitschien e tschunconta renschs. 
b. Loschament - loschi en casa da scola e lenna da cuschinar. 
c. D’esser libers da tuttas lavurs ed expensas communalas. 

7. Ils dus meins da vacanza vegnan reparti sin ina vacanza dalla primavera ed ina digl atun. Il 
con ditg per liug, sco era cura ch'ella entscheiva e finescha, vegn mintga gada destinau e 
s’entelgiu dil cussegl da scola e dil «Lehrer». 

8. Sur dils materials, ch'ein da duvrar tiellas lecziuns en scola, sur dils cons dils objects e con 
lunsch quels dueien vegnir doci, duei adina vegnir s'entelgiu denter il cussegl da scola ed il 
scolast. 

9. Tuts cass da malentelgientscha denter las parts pervia da quest accord, dueien, buca savend 
vegnir perina denter ellas, vegnir fatgs ora definitivamein mo entras il signur inspectur da scola 
da nies district. 

10. Sur dalla sura entelgientscha ei vegniu scret dus medems plidonts originals, da medema 
scartira e maun, e da mintga part dau in, suttascrets dallas parts cun agen maun. 

Il cussegl da scola, en num da quel 
Johan Jacob Beer 
Placidus Bisquolm, Lehrer. 
Tujetsch, ils 23 da settember 1849. 
 
 
Rapport ufficial dallas scolas grischunas - 1849/50 
 
Nr. 252 Tujetsch-Sedrun 
Circuit da scola catolic. Cun ils uclauns ed uclivas: Gonda, Salins, Camischolas, Zarcuns,  
Surrein e Bugnei.  
Local da scola: in agen, niev e cuntenteivel.  
Cussegl da scola: Per tut las fracziuns da scola dalla vischnaunca politica da Tujetsch che 
consista ord otg commembers; il plevon dil liug a Sedrun ei president ord uffeci.  
Fondo da scola: Per l'entira vischnaunca politica 2400 flurins en capitals hipotecars, dils quals 
ina part ein aunc uni cul fondo da caplania. Ei exista neginas ordinaziuns legalas arisguard igl 
augment dil fondo, encuntercomi ei priu en egl in'augmentaziun sin autra via.  
Scola d'unviern: Da s. Martin entochen Pastgas; 36 uras ad jamna. Obligaziun d'ir a scola. 
Quella entscheiva cun sis onns; finiziun da scola tenor veglia.  
Remarca: Anno 1847 ei la vischnaunca vegnida premiada dil cussegl d'educaziun cun in premi 
da 400 flurins per lur fundaziun dil fondo da scola da 2000 flurins. 
 
Nr. 253 Tujetsch-Cavorgia 
Cuminonza da scola Cavorgia cun l'ucliva Cavorgia Sura. Affons obligai dad ir a scola: 18 en 
ina scola cun classas. Local da scola: in agen, cuntenteivel.  
Quei che pertucca ils auters uclauns, mira Tujetsch-Sedrun. 
 
Nr. 254 Tujetsch-Rueras  
Cuminonza da scola catolica. El cirquit 14.  
Affons obligai dad ir a scola: 40 en ina scola cun classas.  
Local da scola: Vegn baghegiau in niev. Il "canzler" (=caplon) tegn scola. Gl'auter mira Sedrun. 
 
Nr. 255 Tujetsch-Selva  
Cuminonza da scola catolica: El circuit 14 cun l'ucliva Tschamut.  
Affons obligai d'ir a scola: 27 en ina scola cun classas. Local da scola: Ei vegn baghegiau in niev. 
Il caplon tegn scola. Gl'auter mira Sedrun. 

(En: Zweiter öffentlicher Bericht des Erziehungsrates. Darstellung des Zustandes sämtlicher 
Gemeindeschulen Graubündens im Jahr 1849 auf 1850. Chur 1850, p. 152/153.) 
 
 
Scriver digl inspectur Placi Condrau – 1850 
 
Gl’inspectur da scola  
alla ludeivla suprastonza da Tujetsch  
era per mauns dil ludeivel cussegl da scola da leu. 
 
Stimatissims signurs,  
Cheutras fetschel jeu da saver ad Els, ch’il cussegl d’educaziun hagi approbau nossa 
cunvenziun fatga leu ils 5 da november en ina radunonza dil cussegl da scola e dils geraus, che 
plaida: 
 

1. La vischnaunca augmentescha il salari dil scolast a Sedrun per 30 frs. e dat ad el 200 frs. paga 
ultra la habitaziun e lenna; al scolast da Rueras dat ella sco onn 120 frs.  
 

2. Sinaquei che las elecziuns dils scolasts daventien dacheudenvi cul necessari risguard, sche 
vegn la suprastonza dil cussegl da scola a far lur pusseivel da perschuader la vischnaunca da 
surschar l’elecziun al cussegl da scola, sco igl ei il cass en auters loghens.  
 

3. Ils spargns, che vegnan fatgs tras la sbassada dalla pagaglia dil scolast a Sedrun, duein buca 
curdar tier alla cassa da vischnaunca, sonder al fondo da scola.  
 

4. Gl’inspectur da scola vegn a metter avon quei fatg al cussegl d’educaziun e supplicar el da far 
per la paga dil scolast a Sedrun in’excepziun dalla lescha fatga uonn dil cussegl grond ariguard 
il salari scolastic. 
 

Jeu stoiel aschia supplicar il cussegl da scola, che quella cunvenziun vegni messa en siu 
protocol. 
Ariguard mia inspecziun fatga d’in temps, nua ch’il cussegl da scola era senza president, il qual 
vegn speronza buca ad esser pli il cass, saiel ni stoiel jeu far al cussegl da scola sequenta 
remarca. 
Oravon haiel jeu stuiu observar cun grond displascher, ch’ils affons obligai tiella scola, ein 
vegni per part fetg tard a scola, ferton ch’en autras vischnauncas ein schon gl’emprem di quasi 
tut ils affons vegni a scola.  
 

Per buca schar pli ditg la scola da Cavorgia orfanila, haiel jeu cun cunsentiment digl emprem 
gerau (en riguard la paga) e cun cussegl dil signur Janer (en riguard il persunal) pladiu leu in 
scolast sut las cundiziuns sco onn. Il cussegl d'educaziun vegn tenor empermischun a schar 
vegnir tier ad el in susteniment da 40 frs. La scola da Sedrun drova per la classa aulta in auter 
cudisch da leger; il cussegl da scola duei pia mirar ch’ils affons cumprien per quei intent la 
historia biblica; pils paupers eis ei aunc entginas biblas a Rueras che vegnan buca duvradas e 
ch’audan alla scola. Sedrun ei la suletta scola denter las 26 scolas dalla Cadi, nua ch’ins anfla 
buca la bibla. Sco jeu haiel observau legevan ils affons senza capir, senza saver raquintar 
enzatgei dil legiu. Han els ina gada la bibla, sche vegn quei nuscheivel mecanismus a calar si. 
Jeu sun milsanavon era sesmarvegliaus zun fetg, d’anflar la scala dalla casa casa da scola 
a Rueras el medem miserabel stan sco avon in onn. Jeu haiel speronza d’anflar quella l’autra ga 
en meglier uorden, silmeins ina provisoria, ch’ins sappi ir en ed ora senza temer da stuer 
rumper las combas. 
 

Ella ferma speronza che la suprastonza ed il cussegl da scola vegnien dacheudenvi en buna 
harmonia a cooperar per l’educaziun dalla giuventetgna e prevegnir ad in memia grond 
diember d’absenzas, restel cun aulta stema 
 
Placi Condrau, inspectur 

Contract per l’erecziun dalla casa da scola a Rueras 1850 
 
Tujetsch, ils 8 da matg, eis ei daventau in marcau denter las sequentas parts, numnadamein 
signur mistral Gieriet, signur statalter Paul Wenzin, signur statalter Hans Giachen Decurtins, en 
num dalla cumissiun da scola, e da l’autra vart meister Lezi Muclj e zuar sco suonda: 
 
Meister Lezi Muclj interpren da baghegiar si la casa da scola da Rueras, la quala duei vegnir 
baghegiada sin quella moda. L’emprema alzada ina stiva d’otg bratscha sin mintga maun, ed in 
stebli dasperas d’otg bratscha en lunghezia e tschun en ladezia, num ch’ei massi memia grond 
pregiudezi pervia da memia cuorta lenna. L’altezia sto restar tredisch quartas. Dapli sto ei esser 
ell’emprema alzada mess en ischenchels per plantschius dubels. La secunda alzada vegn il 
medem, resalvond l’altezia da mo dudisch quartas senza plantschius dubels. Tier il gang e 
cuschina dall’emprema alzada vegn ei fatg ell’emprema alzada mo „rigelspan“, ella secunda 
cun preit ed aunc ina preit per miez en che sparti il zuler dalla combra u cuschina sura. Il 
„gang“ e cuschina duei esser en lunghezia sco stiva e stebli e largezia da quarta bratscha denter 
las preits, aschia ston las autras sura mesiras era esser denter las preits.  
 
El gebel sto ei aunc vegnir menau en ina combra, sco quei ch’ei po en. Finalmein sto el aunc 
metter si ils isiarchels, canals e tablegiar sut si entuorn la casa sin mintga quater mauns, ed avon 
las fatschadas tschentar en las slondas dil tetg. 
 
Per quella lavur eis ei schau ad el temps da baghegiar enten igl onn present ni per igl onn 1849, 
bein ch’en cass che lessi buca baghegiar en quest onn, sappi tonaton la lenna vegnir surdada e 
messa ensemen per saver metter sut tetg.  
 
Per quella lavur sura paga la cumissiun da scola 230 fl. e 10 fl. remess, scrivel duatschien e 
trenta renschs ed ina dubla remess. Duess el mo surdar la lenna quest onn, sche vegn ei fatg il 
pagament mo proporziun da quella lavur, baghegia el aber si sche vegn ei sin d’atun d’anno 
1848 pagau duas tiarzas, ed in tiarza sto el dar peda. 
 
Cun quei pagament duei lura esser cumpigliau en tut e la cumissiun da scola resalva da ver 
neginas autras obligaziuns u grevezias encunter il sura. Dapli eis ei aunc resalvau sin la 
cumissiun da scola d’approbar ni refusar. 
 
En fide da quei suttascrivan las parts 
Joseph Anton Durgiai 
Paul Josef Wenzin 
Hans Giachen Decurtins  
 

NB: eis era aunc schau ad el in di las stialas senza pagament 
 

Lezi Antoni Muccli 1850, ils 23 da november, pagau la sura summa 230 fl., ei aunc da far ora la 
dubla remess e per ina crusch piarsa. 
 
 
Notizias da Theodosi Deragisch (1888 – 1944) 
 

El ha mess a scret las suandontas notizias sur da ses onns da scola a Sedrun: 
Jeu sundel ius a scola 1851 da 5 onns e vevel aunc en rassa. Ei era gia obligatori 
d’ir a scola (dapi 1846), mo buc aunc fixau con ditg e schebein ins stueva far ora 
in tons onns, mo ira mavan tuts. Scolast era Placi Bisquolm da Disla, prima 
scolast en tuts graus. Ha stuiu ceder pervia da Gion Antoni Soliva che deva lu 
scola enta Rueras. Bisquolm deva era scola la stad en casa dil caplon; giubass en 
ina stiva habitava el. Cudischs vevan nus igl ABC ed il "cudisch da steilas" per 
las classas aultas. Avon Placi Bisquolm deva sur Giusep Maria Camenisch scola. 

Notizias sur dalla scola tuatschina 

Placi Biscuolm 1851 a Sedrun 
Ils 12 da fevrer dat il sulegl per l'emprema ga en stiva da scola ed ella stiva speras en dallas 
finiastras sura. Il sulegl va giu ussa pér allas quater dalla sera, quei ei ils 12 da quest e leva ¾ 
sillas otg dalla damaun. En stiva encunter damaun dat il sulegl per l'emprema ga ils 16 da 
fevrer e stat schon in quart ura il di. 
 
Pader Baseli Berther, Rueras/Dieni  
Entuorn 1860 era ei aunc gronda munconza da scolasts. Professer Placi Condrau era inspectur. 
Rudolf Cavelti veva fatg la scola primara a Sagogn. Condrau ei vegnius sin inspecziun leu e viu 
che Cavelti saveva stupent sias caussas e scret igl atun ad el da vegnir a Sedrun e surprender la 
scola pintga. Ed el ei vegnius a Sedrun sco scolast cun 15 onns, senza negina preparaziun. 
Plevon Durgiai ha lu presentau Rudolf Cavelti a Lucas Cavegn e lez ha detg: "Quel bettan ei 
del Run giu!" - Denton veva lunsch entuorn buc in soli scolast quei uorden e quella disciplina 
sco Rudolf Cavelti! - Siu salari fuva 120 frs. Nua prender cuost per ch'ei tonschi? Ei han 
cussegliau ad el d’ir en casa dalla caplania e far sez il percasa; han mess en in letg e dau in per 
cazzettas ad el. "Jeu survegnevel fetg bia dils purs", raubas da cuschinar etc. Suenter scola 
metteva Rudolf Cavelti si scussal e fageva il percasa: pulenta, broda, suppa da frina ... Era ils ses 
tarmettevan si dabia da casa. Il mender era che negin lavava siu resti; siu scussal era tschufs e 
tut steris dil cut!  
Rudolf Cavelti era staus pladius per la scola pintga, mo ha lu dau la gronda a Sedrun. Vegneva 
ora fetg bein cul sur plevon: la sera era el quasi adina si tier lez - per spargnar la cazzola! Alla 
fin da quei emprem onn da scola ha professer Placi Condrau giu detg: "Cavelti ei ualti nauschs 
en scola!"  
L’auter onn va Rudolf Cavelti scolast a Selva per 150 frs. Leu ha el fatg scola en ina casa sper la 
caplutta, casa dubla dils Flurins, ella stiva encunter la caplutta: cuschina davos mun e combra 
da maner cun tgaminada. El stueva era scaldar pegna per la scola - cun caglias striauna. La sera 
fuv'el adina si tier pader Sigisbert Monn, um fetg serius, che sunava fetg bein clavazin e 
mussava gronda simpatia per la claustra! - Fetg bien fageva la famiglia Venzin cun el. L’Onna 
Rosa Martina Venzin ha schizun gidau el pli tard a schar studegiar! - Il secund unviern 
a Selva ha ei dau massa neiv. Vegniu giu la lavina da Rusas e Rudolf Cavelti ha stuiu far 
tunnels per che ses affons sappien vegnir a scola.  
A Selva fageva el mai caffè, el bueva adina latg mulsch; insumma pintgas u neginas expensas. 
El ha tarmess l'entira paga a casa! Perquei veva Lucas Cavegn, commember dil cussegl da scola, 
giu detg: "Quels tg'on nuet, tarmettan la paja a tgèsa: quels tg'on enzatgei fon se daivets!"  
Ils scolasts da Tujetsch mavan adina a conferenza. Quella veva liug il bia a Mustér ella "Cruna". 
Quei eri dis da biala poesia e da pign cuost. Caffè cumplet tiella "Veva" per 60 raps e pil 
"surmeister pign" custav'ei aunc meins!  
"Leger stuevan mes scolars fetg bia. Buca bustabiar pli; nus vevan la Fibla. Gruppas da plaids; 
alla fin adina "vianter" e "costas". - Jeu vevel dus differents cudischs da scola cun lien differentas 
caussas zun capeivlas. Las classas superiuras havevan il cudisch da professer Placi Condrau. Il 
principal era denton la "bibla", il scriver ed il quen. 
 
Fidel Caderas da Ladir 
Jeu hai entschiet a far scola a Sedrun 1859/60 e teniu ora quitordisch unviarns. Per tut ils affons 
hai jeu fatg scola - sch'jeu sbagliel buc - ils otg davos unviarns; las notizias ch'jeu vevel giu scret 
da lezzas uras davart la scola a Tujetsch ein barschadas. Sper la scola superiura, fuv'ei ina scola 
inferiura, tenida 1859/60 da Tumaisch Jacomet; 1861/62 da Rudolf Cavelti, ussa canoni 
a Cuera; 1862/65 da Lucas Cavegn da Rueras. Suenter vegneva teniu a Sedrun sper la scola 
elementara ina scola tudestga per tgi che leva, mo quella era buca obligatoria. Quell'ei vegnida 
tenida da scolast Gion Antoni Soliva e dils caplons sur Casanova e sur Tuor. Avon che jeu vegni 
a Sedrun veva Gion Antoni Soliva quella scola e suenter mei scolasta Onna Maria Deplazes. - 
Jeu hai entschiet a far scola a Sedrun cun 200 frs. - l'aulta paga da quei temps. La mesadad, 100 

frs., pagavel jeu pil cuost. Suenter han ins lu, empau per onn, alzau entochen sin 300 frs. 
Malcuntentientscha regeva a Tujetsch, cura che jeu sundel vegnius leu, pervia dils fondos da 
scola, ils quals la vischnaunca veva priu e pagava als divers vischinadis, tenor scolas e diember 
d'affons; e quei ei era stau il motiv da duas scolas a Sedrun. Camischolas ha eregiu ina scola 
mo per buca stuer schar vegnir ora a Sedrun e collectau per in agen fondo da scola etc.  
Signur Bernhard, president dil cussegl d'educaziun cantunal da lu, ha cun caschun ch'el haveva 
visitau la scola claustrala, era visitau las scolas da Sedrun e dau a quellas grond laud, cunzun 
alla romontscha, specialmein el quen. 
Diesch onns, unviarns, hai jeu, ultra dalla scola dil di, era dau scola la sera, a pigns e gronds. -  
Da quei temps schavan ins buca scriver cun plemas d'itschal! Dallas dudisch a l'ina vevel jeu 
adina da tagliar ora plemas. Ins haveva lu era negins carnets da quen. Mintga damaun avon 
scola stuevel jeu scriver quels sin las tablas grondas per mintga classa. Havevel perquei mez 
cumponiu pensums per mintga classa. Hai fatg biaras translaziuns per auters scolasts che 
savevan buca tudestg, e quasi mintg'onn purtau in referat sin ina u l'autra conferenza scolastica. 
Visitavel era bugen las scolas dils auters scolasts. 
Miu emprem inspectur ei stau professer Placi Condrau, staus miu professer a Mustér; suenter 
sur canoni Huonder, medemamein miu professer a Mustér ed era il sur Maurus Desax, plevon 
a Sedrun da quei temps e lu Gion Mathias Pfister da Schlans, staus miu scolar a Schlans, nua 
che jeu hai entschiet a far scola. 
 
Maria Caplazi  
Da 1873 - 74 entochen 1879/80, siat unviarns, hai jeu fatg scola a Sedrun; igl unviern 1881 
a Camischolas, sperond che lezza pli leva lavur cun 23 scolars, seigi pli favoreivla per mia 
sanadad. 
Il diember da scolars a Sedrun variava denter 50 - 60; in onn 61 ed in onn 48, reparti sin siat 
classas. L'instrucziun ed educaziun da quels carezai affons cun aschi promta obedientscha e 
sutmissiun, zun attaschai e dalla pli buna veglia enten suandar admoniziuns, cussegls e 
giavischs, era miu grond legherment. Favori intragliauter cun talents mesauns, han ei levgiau 
mia lavur, gidau suenter mia inhabilitad entras ualti general buna diligenza, premurada 
activitad en scola ed a casa. La pli gronda indulgenza e toleranza han tuts cars, buntadeivels 
cooperaturs dalla scola demussau a mias biaras munconzas e mendas.  
Igl emprem onn hai jeu giu 400 frs. pagaglia, ils quater suandonts 500 frs. ed ils dus davos onns 
aunc habitaziun e lenna tiels 500 frs. Il local da scola era en casa da caplania; per la numerusa 
populaziun ina stiva bassa, pintga e stgira. Laschond il ludeivel cussegl d'educaziun miserar in 
onn ils locals da scola e prescrivend el 4,5 qm3 plaz per affon, ha ei resultau ch'ils mes vevan 
mo 0,8 m3 plaz.  
Miu antecessur ei signur scolast Fidel Caderas da Ladir staus, miu successur scolast Anselm 
Capeder, avon a Camischolas. Sch'jeu seregordel endretg, ha era Camischolas pagau mia lavur 
cun 430 frs. Lezs affons, meins occupai a casa, han demussau cun pintga excepziun ina 
nunstunclenteivla activitad e diligenza. - A Cavorgia hai jeu fatg scola ils treis unviarns 1898/99 
e 1900 cun otg, siat e sis scolars pulit talentai e zun diligents, mo pauc sviluppai, per gl'auter 
denton oreifer buns affons."  
Cert, ei ha dau en tuts onns bia anecdotas da rir, mo sai jeu oz buca pli seregurdar da tuttas 
aschibein e co ellas ein seconstituidas. - D'ina tscheivrila recreaziun sai jeu far menziun .... 
Havend il ludeivel cussegl da scola, sco era buns geniturs lubiu in communabel divertiment, 
havein uns seprofitau da quella lubientscha per Gliendisdis-tscheiver. Suenter messa ein tuts 
scolars vegni en scola, per spitgar ils associai da tscheiver: revendissims signurs, farrer Desax e 
caplon sur Augustin, cussegl da scola, plirs babs e president communal Luregn Jacumet. 
Cantau ina canzun sil plaz, ei la cumpignia semessa sin viadi a Rueras, cantond e giubilond e 
menada dils dus pli pigns scolars sco capitani e portabandiera. A Rueras essan nus sereuni en 
baselgia e cantau ina canzun. Sin nies retuorn fatg il medem a Zarcuns ed a Camischolas. Ils 
vischins da scadin liug ein separticipai da quella affonila legria, sepustond sin finiastra, sper via 
per veser ed udir la legra societad. Arrivai a Sedrun, circa allas 12, han 2 - 3 siets da buis 
beneventau la cumpignia. Spir appetit essan nus i ella Cruna per satisfar a quel cun in bien 
refrestg. Duront quel ein ils affons sediverti cun cantar e declamar. In pulit diember da vischins 

formavan igl auditori. Memia gleiti eis ei stau sera e la legra societad ha stuiu sesparter e 
sespatitschar.  
In onn hai jeu giu in principiant (noviz), paupers da talent, e quel hai jeu ditg buca saviu 
perschuader da far scriver - ord spir buna fei. Aschigleiti che jeu bandunavel el, metteva el 
greffel e tabla d'in maun, mo steva tut ruasseivels e quiets. Dumandond pertgei el scrivi buc, ei 
la risposta stada: "Ju stu fa scu la “schulmeistra”, lezza scriva era bètg! 
Screttas ils 24 da december 1901. 
 
 
Notizia egl urbari da Rueras 1861 

Anno 1861, ils 19 da mars, ha il vischinadi, en preschientscha da mei suttascret, legiu ora il 
Giachen Maculin per dus onns caluster, cun la paga da 104 frs., ditgel tschien e quater francs 
per onn, cun la cundiziun ch'el laschi tut l’autra entrada dalla calustria al vischinadi, e quei tut 
per applicar tier il benefeci dalla scola, e tier nuot auter, e ch'el, Giachen, stoppi lu orda quei 
pagar nuot, ni spenda, ni enzatgei auter, sonder, el hagi da trer ils sura 104 frs. blut, per siu 
survetsch. 

Vigilius Venzin, caplon 
 
 

 
 
Il vonn, il plaun principal dalla Val Tujetsch (ils ulteriurs plauns che fuorman la val ein quel da Selva e 
lu quel da Tschamut). Davontier Rueras (buca veseivel Dieni/Putnengia), lu 
suondan Zarcuns e Camischolas, silsuenter Gonda e Sedrun ed alla fin ed odem, ni all'entschatta dalla 
val ei Bugnei. El funs il Rein Anteriur e beinveseivel co el ha luvrau ora siu vau e formau las spundas 
dils plauns da Rueras a Sedrun. Surstar fan las bialas squadras 
da Rueras/Zarcuns e Camischolas/Gonda en sia dimensiun e ch'ein, sper igl auter territori, stadas 
caparra per ina agricultura che ha saviu nutrir ses biebein 900 habitonts dalla val! Pader Baseli 
Berther suttastreha la posiziun da Zarcuns/Camischolas cun metter leu ils rehs e beinstonts purs dalla 
val! - El funs ei il Run beinveseivels cun dretg da quel la Pala Gronda, la Ruina 
Plauna ed il Cungieri.  A Valtgeva ei la zona da zavrar nuorsas aunc veseivla. 

Sulom per la scola a Camischolas 

Cumpra dil sulom per la casa da scola a Camischolas – 1861 
 
Tujetsch, ils 23 da fevrer 1861 eis ei daventau il sequent marcau denter Gion Battesta Berther 
da Camischolas sco vendider e statalter Gion Andriu Berther, era da leu e segnerfarrer Joseph 
Anton Durgiai, sco cumprader en num e per cumissiun dalla cumissiun da scola pervia dil 
sulom dalla casa da scola da Camischolas. 
 
Gion Battesta Berther dat e venda sias duas pendas prau ch’el ha leu el vitg Camischolas sut sia 
casa, dado la casa da statalter Gion Bistgaun Monn p.m. per tschentar e regress dalla casa da 
scola e zuar sut las sequentas cundiziuns: sur casa encunter la via sto ei vegnir priu tut, dapli 
sto ei era vegnir priu, ultra dil sulom dalla casa, aunc per las grundas entuorn la casa; quei il 
qual aber che resta dado casa encunter siu clavau salva el per sesez, per en cass ch’el less 
baghegiar baghetg u nuegl, havessi il dretg da puder seruchiar anen. 
Lura s’oblighescha el da prender giu quei prau, che vanzass sut casa che fuss stau dil Duri 
Deflorin, il qual ceda sia purziun perquei intent sco il Gion Battesta e zuar fest per fest. 
Perencunter s’obligheschan ils cumpraders da pagar per quest prau 2.50 frs. il fest, ditgel dus 
francs e tschunconta raps il fest e per quei pagament ha era il Duri Deflorin empermess da dar 
sia penda. 
Dapli vegn ei schau il dretg a Gion Battesta da segar entochen neutier la casa, sch’ei dat 
enzatgei, resalvond, sch’ei vegness lennau sissu, quei ei sch’ei vegness lennau sut las grundas 
da quels che stessen en casa. 
Il pagament vegn fatgs sin d’atun da 1861 cun respectiv tscheins vitier, num ch’el savessi aunc 
per quest onn guder il fretg. 
 
Che quest marcau seigi daventaus di ed onn sco sura e vegnius legius avon allas parts e da 
quellas confirmaus cun lur suttascripziuns ed expendius en dus, conforms originals, confirma 

Joseph Ant. Durgiai, farrer 
Gion Andriu Berther, cumissiunau 
Gion Battesta Berther 
 
 
1861 – Project tier ina cunvenziun pervia dall’alimentaziun dallas scolas da 
Tujetsch 
 

Sin ordinaziun dil ludeivel cussegl d’educaziun, che veva udiu ch’ei seigi rut ora ella 
vischnaunca da Tujetsch discordia pervia dallas scolas, ei igl inspectur da scola serendius leu, 
ha dumandau sclariment sulla vertenta questiun tiel presidi da vischnaunca e dil cussegl da 
scola, ed ha lu suenter haver giu conferiu culs dus representants dil vischinadi da Camischolas, 
teniu ina deliberaziun cun quels quater signurs, co ins savessi pigl avegnir alimentar lur scolas. 
Suenter haver ponderau la caussa madiramein, han ins lura per promoziun dall’educaziun dils 
affons e per manteniment da pasch e concordia denter ils differents vischinadis, concludiu da 
proponer alla cumissiun da scola ed alla vischnaunca sequents statuts: 
 

1. In communal cussegl da scola ha da direger tuttas sis scolas, quellas duas a Sedrun, quellas 
da Camischolas, Rueras, Selva e Cavorgia e d’haver quitau ch’ellas survegnien qualificai 
instruiders. 
 

2. Essend ch’il fondo da scola tonscha per lunsch buc ora da salarisar quels sis scolasts, sch’eis ei 
absolut necessari che la vischnaunca contribueschi pella salarisaziun da quels annual ina 
sufficienta quota. Patertgond suenter nua recavar quels mettels, han ins unitamein anflau ch’ei 
fussi nuot auter che gest e dueivel, ch’igl arver da 180 frs. che la vischnaunca paga annualmein 
ord sia cassa alla venerabla claustra, duessi puspei sco vivon vegnir mess sils tiers che gaudan 

quellas alps e las pastiras. Perquei benefeci, che carschess cheutras alla cassa da vischnaunca, 
dueigi quella mintg’onn pagar alla scola 350 frs. 
 

3. La rendita dil fondo e quella contribuziun da 350 frs. dueigi per la mesadad vegnir repartida 
sils scolasts ulivamein e l’autra mesadad tenor il diember d’affons che visetan quellas scolas, 
aschia che la mesadad vegn repartida sils affons da scola e che quellas ch’han ils biars affons 
survegnan era il bia. Da quintar quell’entrada da scola sin 900 frs. tuccass ei 75 frs. per scolast e 
3.25 frs. circa per affon. Aschia survegness Sedrun circa 338 frs., Camischolas 124 
frs., Rueras 162 fr., Selva 153 frs. e Cavorgia 114 frs. 

 
 
1873 - Program dalla scola  

Program dalla scola da Sedrun - 1873 
La scola da Sedrun ha entschiet ils 20 d’october 1873 e 
finescha ils …. d’avrel 1874. 
Quella ha dumbrau 49 scolars parti giu en siat classas. 
A quels ei vegniu cumpartiu instrucziun en sequents 
roms: ductrina, lungatg, quen, calligrafia, historia, 
geografia, contabilitad e cant. 
 
I. Classa 
Ductrina. 
Lungatg. Legiu el cudisch d’ABC ed ils exercezis el 
cudisch secund entochen exercezi 50. Scret silbas, 
plaids e construcziuns tenor exercezis dalla emprema 
secziun el cudisch secund. Analisau silbas, plaids e 
construcziuns. Memorisau las historias 
8,9,10,11,12,13,14 el secund cudisch ed in per autras. 
Quen. Dumbrau 1 – 30 mettend vitier 1,2,3,4,5 e 
targend giu 1,2,3.  
Cantau la scala, igl accord e 4 canzuns. 
 
II. Classa 
Ductrina. Priu atras la ductrina el cudisch entochen tiella penetienzia. 
Lungatg. Legiu el cudisch secund las historias 1 – 26. Memorisau tuttas. Scret construcziuns 
tenor ils exercezis dil cudisch secund. Fatg descripziuns dil: greffel, la lingiala, la tabla, il 
cudisch, la suppia, la meisa, la pegna, il paun, la tscherescha, il meil, la camischa, il gat, la 
gaglina, la nuorsa, la caura e memorisau a tabla las historias 8,9,10,11,12,12,14,15. 
Quen. Dumbrau ensemen, tratg giu e multiplicau 10 – 100 a tgau ed a tabla cun nominaziun. 
Calligrafia. Scret sin pupi en lingia dubla. 
Cant. Cantau la scala, igl accord e 4 canzuns. 
 
III. Classa 
Ductrina. Priu atras tenor il catechismus pign entochen tiella penetienzia. 
Lungatg: Legiu exercezis e historias el cudisch secund, el tierz cudisch legiu historia bibla 
entochen las historias da David e las historias egl appendix. Memorisau quellas tuttas, scret 
construcziuns tenor exercezis el cudisch secund e tierz entochen exercezi 20. Fatg descripziuns 
dil: cudisch, la trucca, la pegna, il paun, la tscherescha, la casa, il tgaun, la caura, il cavagl, il 
tgiet, la merlotscha, il falien, il luschard, il stgirat, igl elefant, paregliau il meil culla tscherescha, 
la nuorsa culla vacca, Cain cun Abel e scret e memorisau las historias legidas egl appendix. 
Quen. Fatg las quater specias dils numers denter 10 – 10'000 cun nominaziun a tgau ed a tabla. 

Calligrafia. Scret sin duas lingias. 
Cant. Cantau la scala, igl accord e 4 canzuns. 
 
IV. Classa 
Ductrina. Priu la ductrina el cudisch pign entochen tiella penetienzia. 
Lungatg. Legiu historia bibla el Veder Testament entochen la secunda part, ed el niev entochen 
historia 48. Memorisau ed applicau ellas sin nusezzi. Scret construcziuns tenor ils exercezis dil 
cudisch tierz entochen exercezi 25. Fatg descripziuns e paregliaziuns dils tiers dumiastis, segal, 
dumiec e truffel, descret l’occupaziun d’in pur, ils quater temps digl onn, memorisau a tabla 
historia bibla, fatg ord quella paregliaziuns da Cain ed Abel, Abraham e Noe, David e Moses, 
Jesus e Jospeh e scret 4 semplas brevs. Legiu e raquintau la historia svizra el cudisch tierz e 
quart entochen Heroismus. 
Quen. Fatg las quater specias dils numers entirs da 10 mellis cun nominaziun a tgau ed a tabla. 
Cant. Cantau la scala, igl accord e 4 canzuns. 
 
V. Classa 
Ductrina. Priu atras 4 capetels dil catechismus 
Lungatg. Legiu bibla e Veder Testament entochen: la secunda part, el Niev Testament entochen: 
Jesus dat la vesida al tschiec da naschientscha. Memorisau ed applicau ellas sin nusezzi. Scret 
construcziuns tenor exercezis dil cudisch 3 e 4 entochen exercezi 32. Fatg descripziuns da tiers, 
dalla fiasta Daniev, temps d’Advent, da Cureisma. Paregliaziuns dils temps digl onn, dil segal e 
dumiec, ord la historia biblica, descret: tgei ins sto haver e far per survegnir il paun, raquintau a 
tabla: ils Diablerets, il Grond S. Bernard, ils viandonts claustrals ed il tgaun Barry e scret 
entginas semplas brevs e l’obligaziun sempla. 
Quen. Fatg las quater specias da numers entirs e fracziuns ordinarias cun nominaziun a tgau ed 
a tabla. 
Historia svizra. Legiu e raquintau: Co la tiara vesev’ora dil temps vegl, ils Rets, S. Leci, S. Placi e 
S. Gallus. 
Geografia svizra. Cunfins, surfatscha, Muntognas digl Jura, alpinas e cadeina septentrionala 
dallas alps. 
Calligrafia. Scret en lingia dubla e sempla. 
Cant. Cantau la scala, igl accord, tuts intervals e pliras canzuns. 
 
VI. Classa 
Ductrina. Priu atras 4 capetels dil catechismus. 
Lungatg. Legiu historia bibla el Veder Testament entochen la secunda part ed el niev entochen 
historia 48. Memorisau ed applicau sin nusezzi. Scret construcziuns tenor exercezis da cudisch 3 
e 4. Fatg descripziuns: digl Advent e fiasta Nadal, dalla schubradad, obligaziuns d’in flissi 
scolar, reverenza en baselgia, raquintaziuns ord la historia e geografia svizra, paregliaziuns ord 
la historia bibla, applicaziuns dalla historia da Cain ed Abel, da Joseph e dallas vertids 
d’Abraham sin nusezzi, scret obligaziuns, quittanzas e divers contracts. 
Quen. Priu atras las quater specias dils numers entirs, dallas fracziuns ordinarias, cun 
nominaziun, fatg quens d’unitad e priu atras la mesira da praus e corps quadrats. 
Historia svizra. Priu atras tut la historia svizra egl Eberhard. 
Geografia. Priu atras tut la geografia Svizra egl Eberhard. 
Contabilitad. Scret diaris, quens currents, da casada, da cassa. 
Calligrafia. Scret en lingia dubla e sempla. 
Cant. Cantau la scala, igl accord, tuts intervals e pliras canzuns cun 2 e 3 vuschs. 
 
VII. Classa 
Ductrina. Priu atras 4 capetels dil catechismus. 
Lungatg. Legiu historia bibla el Niev ed el Veder Testament. Scret construcziuns tenor exercezis 

grammaticals el cudisch 3 – 4, analisau ellas, scret diversas brevs e contracts, applicau historias 
biblas sin nusezzi, fatg cumposiziuns cun ils temas: l’oraziun, reverenza en baselgia, geniturs ed 
affons, luvrusadad e marschadetgna, obedientscha, schliats cumpogns, misericordia e ranveria, 
humilitonza e luschezia, fideivladad e perinadad e Dieus il tut sabi e pussent. 
Quen. Priu atras cun nominaziuns las 4 specias dils numers, entirs, fracziuns ordinarias, 
decimalas, la regla d’unitad, il miserar planiras da diversas fuormas, corps quadrats e rodunds 
e quintar ora las mesiras ed il quen da societad. 
Historia svizra. Priu atras tut las historias egl Eberhard, la separaziun dalla baselgia, igl avat 
Cristian de Castelberg e cardinal Carli Boromeo el cudisch instructiv da Condrau. 
Geografia svizra. Priu atras tut la geografia egl Eberhard e la descripziun dil 
cantun Grischun ed Uri el cudisch instructiv da Condrau. 
Contabilitad. Scret diaris, quens currents, da casada e cassa. 
Calligrafia. Scret en lingia dubla e sempla. 
Cant. Cantau la scala, igl accord, tuts intervals e pliras canzuns cun 2 e 3 vuschs. 

Protocols dalla cumissiun da scola/cussegl da scola 
1847 – 1855 / 1859 - 1861  / 1864 – 1871 / 1883 – 1901 
 
1847, ils 27 da zercladur 
Ha la cumissiun da scola concludiu il sequent: numnadamein da baghegiar ina casa vin Dulezi 
che dueigi survir per scola centrala dall’entira vischnaunca. La casa duei vegnir baghegiada 
giufuns duas stivas grondas a pèr e lura trer gebel da maniera ch’ei possi aunc en zatgei 
cumahs. Ils da Camischolas dueien sedecider, sch’ei veglien s’unir cun ils da Sedrun en termin 
tochen ils 29 dil present senza neginas cundiziuns, dano sch’ei duess vegnir il cass ch’els 
havessen stgisas sufficientas da sedividir separadamein. Cass vegness ei lura fatg ina 
regurdientscha co gidar zatgei vid lavur cumina. Sco era sch’ei duess vegnir mess spesas 
pecuniaras, dueigi era vegnir ad els a proporziun. Als da Rueras ei schau sura als vischins da 
tschentar sia casa suenter lur beinmanegiar, bein entelgiu aschi spargnusamein sco pusseivel, 
bein ch’ei vegni fatg in local adatteivel per ina scola. Ariguard co e sin tgei moda ei dueigi 
vegnir pagau per baghegiar ils locals, sa il cussegl da scola buca entrar en ad interim, bein che 
cura ch’ei vegn adaquella, vegn la cumissiun suenter circumstanzias e proporziunadamein a 
dar uorden ch’ei vegni pagau da maniera da far neginas taglias. Era ch’ei dueigi vegnir fatg per 
la via dil miez e sin la pli adatteivla moda sco pusseivel. 
Davart quels che mauncan tier las lavurs cuminas che van tier las scolas, ei mess si dalla 
cumissiun per castitg 50 xr per scadin di e mintga cauvitg ni rotmeister ei constrenschius da far 
per senn e tener quen e nudar si e cunscienziusamein dar en ad in commember dalla cumissiun 
e quei schon la sera; il strof dueigi vegnir exequius sin gl’atun. Il strof dueigi vegnir repartius 
mintgamai tier ni alla classa ni vischins nua ch’il strof vegn tratgs en. Scadin duei esser la 
damaun allas otg sil plaz e la sera tochen allas quater. 
 
1848, ils 31 da matg 
Ei la cumissiun seradunada a Selva ed ha approbau il sura accord. Era ha ella fixau da dar 
lenna per la casa da scola a Selva en Plaun Viradas ed endadens Sumsassi sut via, bein aber 
cun igl absolut camond da metter sut tetg la lenna schon pinada o Rueras. – Item, ha ella fixau 
da scriver ora e schar promulgar (annunziar) ellas duas vischnauncas da Mustér e Sumvitg, che 
ils scalprins e charidurs, (scrinaris e miradurs) che havessien plascher dad interprender las lavurs 
da mir e pegnas tier las casa da scola, dueien sin in temps che vegn fixaus cheu, sepresentar per 
accordar. Las pegnas dueien vegnir fatgas ora sil Calmut, ina giu Cavorgia per la casa da leu. 
NB: Duei vegnir teniu tier ch’ils interprendiders da quellas lavurs laschien era tier nos 
miradurs. 
 
1848, ils 3 d’avrel  
Ha la cumissiun contractau da baghegiar si la casa da scola cheu a Sedrun tenor abriss, cun il 
meister signur sechelmeister de Ragisch per il capital da 320 fl. e 20 fl. remess. 
La casa da scola da Cavorgia ei marcadada cun meister Gion Antoni Schmed per il capital tenor 
brev da marcau da 85 fl. e dus talers remess e zuar senza neginas autras ulteriuras expensas, sco 
marendas. 
Cun ils meisters da Rueras eis ei buca saviu vegnir perina, giu purschiu als meisters per quella 
casa sco ultimatum 190 fl. e 10 fl. remess. 
A Rueras duei vegnir fatg ina casa cun ina stiva ed in stebli dad in circa 12 – 13 bratscha la 
largezia da domisdus cumahs e lura trer gebel ed en quel lura aunc dus treis cumahs. 
A Selva dueigi era vegnir baghegiau ina sco a Rueras, oreifer enstagl in stebli, pon els far duas 
stivas a pèr, aber la casa dueigi vegnir baghegiada en Sut Crestas. 
Cavorgia dueigi vegnir baghegiau ina casetta cun ina stiva ed ina combra suren. 
 
1848, ils 6 da fevrer 
Ei dalla cumissiun concludiu il sequent, che las lennas dueigien esser tratgas sil plaz tochen sin 
ils 12 dil present. Il commember da scola da Rueras dueigi vegnir numnaus silmeins 
provisoricamein tochen l’emprema radunonza da vischnaunca, essend ch’ei maunca in. 
Alla giuvna dil Leci Vigieli Monn e Barbla Mucli ei mess si 5 fl, per in bien exempel havess la 

cumissiun bugen 6 fl. 40 xr. 
Alla giuvna dil Leci Giachen Martin Bearth e Barbla Catrina Beer ei mess si dalla cumissiun da 
scola 1 fl. 40 xr. 
 
1848, ils 26 da mars 
Ha la cumissiun concludiu da baghegiar casa da caplon tier la casa da scola e per quella fin 
dueigi vegnir fatg duas alzadas. Ei lura tratg ora ord miez la cumissiun treis, numnadamein 
signur Lucas Caveing, statalter Lezi Mucli e Paul Schmed, quels dueigien mirar da cumprar giu 
la casa vedra sin Cadruvi da statalter Valentin Caveing cun resalva che la vischnaunca anfli per 
adequat da baghegiar leu ella; davart il sulom fuss concludiu da pagar miez ord fondo da scola, 
l’autra mesadad dalla vischnaunca. 
Ils da Rueras ein s’entelgi da tschentar sia casa da scola sper la casa dalla pervenda dadens. 
Davart las stialas ei concludiu da far pagar 30 xr per scadin um ni meister per di, ei lura era 
entelgiu che quels che prendan quellas da grob, ston era prender in di quellas da splauna e 
pagar per domisduas 30 xr en tut. Il meister ei lura obligaus da tener quen, tgi pren las stialas e 
lura dar en ad in dalla cumissiun. 
En mintga vischinadi dueigi vegnir schau saver, che sch’ei seigi enzatgi che havess plascher da 
contrahar da far si las casas da scola, dueigi tochen sin venderdis proxim dar en agli 
segnerfarrer e lura dumengia sera presentar avon alla cumissiun da scola; il signur president ha 
decretau la radunonza dalla cumissiun sin dumengia, ils 2 d’avrel. 
Remarca: vendiu la lenna dalla casa vedra al Marti Wallier per 2 fl.; Giachen Martin Berther per 
5 fl.; Gion Antoni Beer da Surrein per 20 fl.; caluster Werth per 1 fl. 12 xr ed a Giachen Fidel 
Beer las aissas per 18 fl. 
 
1849, ils 29 da fenadur 
Concludiu dalla cumissiun da scola:  
1. Davart las pegnas ei concludiu da schar urentar il crap en Nual, ei quel buns ei la cumissiun 
cuntenza da schar luvrar ora ellas leu, sco er da far pinar las vias che meinan leutier, cun far ira 
enasi quels che han buca bos, sut tetel da lavur cumina. 
2. Il baghegiar la casa da Rueras ha la cumissiun dau il cunsentiment da refierer tochen sin 
primavera proxima 1850. 
3. Davart la casa da Selva eis ei ad interim refretg cun sentir lur pareri ariguard il vuler setrer 
en Sut Crestas. 
4. Davart il premi empermess ei la cumissiun seschada en d’acceptar ed ira en las cundiziuns dil 
cussegl d’educaziun sco era dat la cumissiun da scola incumbensa da corrispunder al cussegl 
d’educaziun al signur president da scola segnerfarrer. 
5. Ha la cumissiun incumbensau il segnerfarrer e signur assistent Schmed da dar uorden da 
procurar per in schulmeister permanent pigl onn futur. 
 
1849, ils 16 da settember 
Conclusiun dalla cumissiun da scola. Ha concludiu da pladir il giuven Biscuolm per 
schulmeister cheu a Sedrun e da pagar ad el per diesch entirs meins far scola e sis uras per di la 
summa da 350 fl. netto, senza neginas autras obligaziuns ulteriuras. Las obligaziuns ch’el ha eis 
el obligaus da prender giu da maun dalla cumissiun da scola. El dueigi aber seschar en da 
vegnir per treis onns. Ei era concludiu che quels vischins che tarmettan tier quei schulmeister, 
ein obligai da pagar per quels che frequentan la scola temps d’unviern 30 xr per affon e per 
quels che frequentan gl’entir onn 2 fl. 30 xr. 
 
1849, ils 26 da november 
Radunonza dalla cumissiun. Fatg dalla cumissiun ina indemnisaziun al meister de Ragisch, 
perquei ch’els han stuiu ira vi e neu e dular las lennas 20 fl. - Plinavon ha la cumissiun schau 
sura da pladir in schulmeister per Rueras al segnerfarrer e statalter Paul Wenzin. Per Cavorgia 
ei dalla cumissiun pladius per schulmeister il giuven Lezi Antoni Balzart ed ha fatg ora per 
pagaglia 45 fl e sto far la scola tochen la vacanza dalla primavera. - Ei era concludiu da far ina 
schulvisita tier mintga scola ina gada per meins ed ein destinai ils sequents: il farrer duei esser 

tier mintga viseta cun aunc in auter dalla cumissiun. Statalter Paul Wenzin ei destinaus per 
Sedrun, signur Lucas Caveing ni Hans Giachen Beer per Rueras, statalter Lezi Mucli per 
Cavorgia.  
Ariguard far ir a messa ils affons da scola ei concludiu da far far messa in quart ura avon las 8 e 
scadin scolar seigi obligaus da cumparer en quella; ils firaus dispensai e dis da bara vegn fatg 
messa las 10, nua ils scolars dueigien era esser obligai d’ira a messa. 
Ei mess, ni vegnius legius ora sco cassier da scola signur gerau Paul Schmed. 
Ei concludiu ariguard quels ch’eran maridai avon che rumper la lescha da pagar il stipulau fix 
alla scola, e vevan schon pagau, dueigi ei era vegnir pagau anavos a quels quei, il qual quel che 
veva pagau. 
Ariguard las materialias e cudisch da scola dueigi per tut la scolas vegnir fatg vegnir dil cussegl 
da scola anora e partiu ora en scadina scola ed a scadin scolar senza interess. 
Ariguard la protesta da signur mistral Gieriet, vul far encunter la cumpetenza dil “schulrath” 
da spitgar giu e mirar nua era el vul cun quella protesta. 
 
1850, igl 1. d’avrel 
Conclusiun dalla cumissiun da scola.  
1. Ei concludiu da metter pils cudischs duvrai, cudischs instructivs 6 bluzchers. Cudischs screts 
3 bluzchers. Cudischs pigns da leger 2 bluzchers, ils cudischs dueien restar vid la scola, vul dir 
per onn. 
2. Dueigi la scola cheu a Sedrun e Cavorgia vegnir cuntinuada aunc 15 dis, nunsavend luvrar 
eis ei reservau da schar far vinavon aunc ina jamna ei dueigi vegnir teniu in examen pils da 
Sedrun sin ils 13 dil present e pils da Rueras sin ils 6 dil present. 
3. Ei concludiu da puspei turnar a muentar sin vischnaunca ariguard il far pagar ils affons 
ch’han frequentau la scola igl unviern, sco era per quels che frequentan cheu la stad sco era 
davart il segirar la casa da scola. 
4. Nunimpediments duei la scola dalla stad vegnir entschevida ils 13 da matg. 
 
1850, ils 12 da matg 
1. Ei concludiu da schar frequentar la scola dalla stad fargliuns in per l’auter, temps per temps, 
vul dir in per l’auter, senza stuer pagar pli che la taxa da 2 fl. Buc aber in che ha entschiet a 
frequentar e cala lura si e metta buca in auter, quel ei obligaus da pagar ils 2 fl. 
2. Ha la cumissiun acceptau il plan dil signur scolast, il qual ei s’obligaus da far duas gadas 
scola a Sedrun, ed ina enta Rueras, bein aber ch’ei vegni dau ad el ina raschuneivla 
indemnisaziun, la quala el remetta alla cumissiun da scola presenta. La cumissiun ha lura schau 
sura dad organisar en il temps ed uras al signur scolast ed al segnerfarrer cun, sch’ei fa da 
basegns, aunc in auter commember dalla cumissiun. Otg uras scola en tut per di. 
3. Davart la lenna ei concludiu che mintgin dueigi stuer trer ina vaulta lenna per affon e schar 
urentar quella in commember dalla cumissiun da scola, il qual dueigi leutier esser destinaus. 
Quels che tilan buca la lenna ein obligai da pagar 50 xr per scadina vaulta. La lenna dueigi esser 
tratga mintgamai cura che la scola digl unviern cala si. La restonza dalla lenna ch’ei stada 
anavos gl’onn 1850 dueigi sin Nadal 1850 esser tratga, a quella caschun ein quels era obligai da 
pagar ils 50 x per vaulta, quella regla dueigi survir per Sedrun e Rueras, insumma per tuttas 
scolas.  
 
1850, ils 27 d’october 
Ein stai presents: segnerfarrer, sur Deplaz, sur Beer, assistent Schmed, statalter Paul Wenzin, 
Giachen Fidel Caveng, statalter Gion Andriu Berther, Hans Giachen Beer, scarvon Monn, Lucas 
Caveng e Stiaffen Schmed. 
1. Ei vegniu dil signur president mess en enconuschientscha ch’ei seigi da basegns da procurar 
per in schulmeister a Rueras pigl unviern. Concludiu d’essend presents, dumandar sur Beer 
sch’el vegli surprender da far scola per quest unviern. Il qual dat giu la declaronza, allegond 
pliras raschuns, ch’el sappi per quest unviern buca surprender. Sin quella declaronza vegn sur 
Beer dalla cumissiun da scola unanimamein supplicaus da surprender da far la scola cun aunc 

dasperas seporscher da dar en cass da basegns in agid. Sin quei resalva signur sur Beer in per 
dis da patertgar – sin quei refretg per oz. 
2. Damonda cura far entscheiver las scolas.  
 a) La scola da Sedrun: entschatta ils 5 da november e finir la primavera tenor sco il temps 
damonda. Aschia ha la cumissiun resalvau dad allura fixar cura schar calar si il cuors digl 
unviern. 
b) Era a Rueras concludiu il medem. 
c) Selva tenor usit. 
d) Concludiu ariguard la scola da Cavorgia. Entras signur farrer e Lucas Caveng schar 
dumandar els cons affons ch’ei tarmettien a scola, sch’ei hagien enzatgi che fetschi scola e per 
con quel fetschi la scola e con ils vischins veglien sacrificar ord lur sac, suenter ni entochen che 
quellas rispostas ein buca anavos, prender neginas positivas conclusiuns. 
3. Damonda ariguard l’indemnisaziun al “schulmeister” per la stad per haver fatg duas uras 
dapli scola, per ir a Rueras e far la scola. Concludiu da dar, essend stau remess alla cumissiun 
da scola, per quella breigia ultra sia obligaziun 20 fl. 
4. Damonda tgei dar a quels treis signurs, statalter Gion Andriu Berther, Hans Giachen Beer, 
Paul Schmed ch’ein stai a stagiar ora las pastiras, ein stai dus dis e concludiu da dar 1 fl. per di e 
prender giu enzatgei spesas a Selva tier sur Deplaz. Ei era concludiu da dacheudenvi dueigi 
negin dar ni pagar dapli per di ch’in flurin per um che sto far breigias per la scola. 
 
1850, ils 17 da november 
Concediu dalla cumissiun per far la scola al signur G. B. Beer 65 fl. e da pagar sin primavera e 
per il local da far la scola per Rueras 3 fl. 20 x. 
Quels che han da trer en per il fein a pastg e per ils affons che han frequentau la scola: 
per Sedrun:   Stiafen Monn 
Rueras:   statalter Paul Wenzin 
Selva e Tschamut:  Stiafen Schmedt 
Surrein:   statalter Leci Mucli 
Cavorgia:   Gion Antoni Schmedt 
Camischolas:  Gion Battesta Berther 
Sto esser tratg en sin s. Andriu (30-11). 
Davart ils da Cavorgia ei concludiu da dar 25 fl. cun cundiziun ch’els mirien sez per in 
schulmeister che fetschi ina buna scola, sco era da purtar sin vischnaunca ch’ei vegni era schau 
tier da prender si sin pastira da casa zatgei vadials, els ein aber era culponts da pagar alla cassa 
da scola quei ton per affon sco igl ei dalla cumissiun da scola mess si. 
La cumissiun ha elegiu ora per cassier da scola il Tumaisch Schmedt da Camischolas. 
 
1851, ils 11 d’avrel 
Ha la cumissiun da scola fixau da tener ils examens da scola per Rueras, gliendisdis dalla jamna 
sontga, ils 14 da quest, per Sedrun ils 15 e per Cavorgia ils 16 e dad entscheiver allas 10 uras 
avonmiezdi. Il cuors da scola digl unviern duei aunc cuzzar entochen la fin digl avrel, num che 
las lavurs dil funs vegnessien avon da far, en il qual cass lura la scola calar si. Era sur Gion 
Bistgaun ei tier quei s’obligaus, resalvond per la jamna sontga. La vacanza dalla primavera 
dueigi cuzzar per in meins. 
Dapli eis ei vegniu sbassau la taxa digl affon per la scola dalla stad cun far pagar quel mo 30 x 
enstagl ils 2 fl. 
Davart il tener scola la stad a Rueras eis ei ad interim concludiu da schar vegnir ensemen ils 
vischins da leu per mirar tgei affons che vegnessien tier quella. 
 
1851, ils 9 da zercladur 
Ha la cumissiun concludiu da schar accordar il mir dalla casa da Rueras. Dau cumissiun als 
cumissiunai da prender en “augenschein” ensemblamein cun ils miradurs Steger e soziai. 
2. Davart la casa da scola da Selva ei s’entelgiu da baghegiar en Sut Crestas ina casa tenor plan, 
numnadamein dueigi suten, sco en tschaler ina baselgia da maniera ch’ils divins uffecis temps 
d’unviern sappien vegnir fatgs. Nua tschentar la casa ha la cumissiun incumbensau signur 

farrer, signur Lucas Caveing, Giachen Martin Berther e Thomas Schmedt. Las lennas dueigien 
vegnir duladas, messas a guvern sut tetg, ed el medem temps mirar da saver marcadar cun 
zatgi che surpren da baghegiar si quei da lenn. 
3. Davart il moni fier da Gion Alexi ei concludiu da vegnir ni secunvegnir cun el tenor sco gest 
ei. 
4. Ei serrau giu in accord cun Vigilius Beer e Lezi Mucli da pinar ora la casa da scola da Rueras, 
sco muossa igl accord. 
 
1851, ils 21 da settember 
1. Ha la cumissiun da scola, damai che las voluntarias unfrendas dils da Selva ein en parts 
schon dadas en, concludiu da baghegiar la casa da scola, pervenda e baselgia tenor plan e da 
schar marcadar vi en cuort entras il numnau “beschluss”, cun igl exprimiu giavisch che quella 
sesprovi da risguardar ton sco pusseivel ils fleivels interess dalla scola, bein adina senza donn 
dil baghetg. 
2. Eis ei vegniu cumissiunau quei “Ausschuss”, cun aunc ver tratg tier e supplicau il signur 
caplon Gion Bistgaun ed in dils signurs geraus u signur assistent Schmed ni signur Hans 
Giachen Beer, da tschentar si ils necessaris instruments per collectar ton egl jester sco el cantun 
per basegns da quei edifeci e da quels lura anora far ils necessaris pass e tarmetter ora. 
3. Ha la cumissiun sin declaronza da signur caplon, ch’el muort circumstanzias da sanadad, 
sappi e possi buca far la scola da Rueras, danovamein exprimiu siu desideri e cuntentientscha 
ch’el duessi far la scola vinavon, aber sin sia repetida declaronza decretau da dar part quei al 
vischinadi da Rueras e metter quel ella vera enconuschientscha e sentir da quel siu giavisch sur 
da quels fatgs che quel dueigi enteifer e sil pli ditg da 15 dis dar giu siu meini sur da quels. 
4.  Eis ei concludiu da schar finir damaun la scola dalla stad e lura da prender tier quei 
muncament da 12 dis ch’il scolast Biscuolm havess aunc da far per il cuors da stad, tier il futur 
cuors digl unviern, cun schar entscheiver per quei pli baul. 
 
1851, ils 25 d’october 
1. Ei la cumissiun da scola, sin quei di seradunada danovamein, instanziau il segner signur 
caplon Gion Bistgaun da vuler surprender la scola da Rueras, il qual lura ha finalmein seschau 
perschuader ad interim, cun la resalva, che sche sia sanadad total lubeschi buca, che la 
cumissiun libereschi el era duront il cuors scolastic e miri per in auter, la quala resalva era la 
cumissiun ha acceptau e lura dau ad el il salari da 80 fl. per il cuors digl unviern. Il scaldar la 
pegna ed il scuar la stiva da scola dueien ils da Rueras surprender. 
2. Ha la cumissiun ordinau d’entscheiver la scola ils 27 d’uost onn current. 
3. Als da Cavorgia fixau da dar il sustegn per il scolast sco igl onn vargau. 
 
1855, 28 d’october 
Ei seradunada la cumissiun da scola ed ein cumpari ils sequents signurs, numnadamein: 
segnerfarrer, president 
statalter Gion Andriu Berther 
statalter Gion Rest Monn 
Giachen Antoni Schmett 
Stiaffen Schmett 
Sep Antoni Deragisch 
La raschun, la quala la cumissiun da scola ei stada radunada, ei per contractar cun ils 
“schulmeisters”. Sche essan nus unitamein vegni perina e contractau da far la scola da Sedrun 
per igl onn 1855 entochen 1856 che va ora cun la lavur sin il “feld” e da leu naven dueigi vegnir 
fatg la scola da firaus e dumengias entochen igl emprem da november digl onn 1856, sco era 
dueigi el esser obligaus da scaldar la pegna, sco era far ora la lenna e resgiar ella, sche gl’ei 
affons che san gidar a resgiar e far ora, sco era sunar las orglas; cun il schulmeister Johann 
Anton Soliva, sche per far la scola da Sedrun cun las suras cundiziuns e per siu salari eis ei dau 
ad el per in onn 250 frs., sco era dueigi el esser obligaus da dar igl exercezi dil cantus dalla 
baselgia. 
En num dalla cumissiun scolara: 

Joseph Anton Durgiai, president 
Scolast Johann Anton Soliva 
 
1855, ils 28 d’october 
Eis ei serrau giu da far la scola da Cavorgia igl onn 1855 entochen anno 1856 entochen che va 
ora a luvrar sin il “feld”, cun Leci Antoni Balzart e per salari eis ei dau ad el 68 frs. 
Per “fede” da quei 
En num dalla cumissiun scolara 
Joseph Antoni Durgiai, president 
Lezi Antoni Balzart 
 
1855, ils 2 da november 
Ei serrau giu tenor entelgientscha fatga ils 28 d’october cun il scolast Michel Simonet per far la 
scola da Rueras per igl onn da scola 1855 e 1856 entochen che las lavurs dalla primavera 
entscheivan ed igl ei dau ad el per salari 125 frs. cun dasperas la lenna per cuschinar per el quei 
temps ch’el stat leuen. Lura eis ei era concediu ad el treis dis liber per basegns dad ira cun ils 
s.h. tiers a Disla e lura turnar cheu en Tujetsch, sco era turnar engiu cun els. 
En fede da quei 
Joseph Anton Durgiai en num dalla cumissiun scolara 
Michel Antoni Simonet 
 
1859, ils 23 d’avrel 
Ei la cumissiun da scola stada seradunada e zuar en persuna dils sequents: 
signur professer Condrau sco inspectur da scola 
signur assistent Gion Antoni Schmet da Gonda 
statalter Gion Rest Monn 
statalter Gion Andriu Berther 
statalter Sep Antoni Muggli da Cavorgia 
statalter Sep Antoni Muggli da Sedrun 
Giachen Fidel Cavegn 
Sep Antoni Deragisch 
ed jeu Joseph Anton Durgiai, farrer. 
 
1859, ils 2 da zercladur 
Ha la ludeivla vischnaunca legiu ora la sequenta cumissiun da scola: 
president Joseph Antoni Durgiai, farrer 
Commembers: 
statalter Gion Andriu Berther, giuven 
Stiaffen Monn 
Giachen Fidel Cavegn 
statalter Gion Antoni Peder da Selva 
statalter Sep Antoni Muggli da Cavorgia 
E lura duei ei era esser tier las solitas radunonzas silmeins in dils signurs geraus en uffeci. 
 
1859, ils 22 d’october 
Ei la cumissiun da scola stada seradunada en las persunas da signur gerau Duri Wenzin, 
statalter Gion Andriu Berther, Giachen Fidel Cavegn e segnerfarrer Durgiai e priu las sequentas 
conclusiuns. 
Als da Camischolas eis ei concediu per temps da dus onns, sche la vischnaunca ei da quei 
cuntenza, in scolast, sut la cundiziun che lur scola seigi suttamessa alla cumissiun da scola, sco 
las autras scolas da vischnaunca. Quels dus onns fussen 1859/60 – 1860/61. Co aber pagar ils 
scolasts, duei vegnir rapportau sin vischnaunca, schebein quei sulet cun ils auters, duei vegnir 
salarisaus en massa, ni suenter affons. Per il scolast ei surschau al segnerfarrer per s’entelgir cun 
il scolast Mihael Maissen da Cuoz a Mustér. 
Plinavon eis ei concludiu da prender en tuttas scolas ils medems cudischs da scola, sco quei che 

nus havein giu entochen dacheu, numnadamein 
1. classa Cudisch da A.B.C 
2. classa Il cudisch da leger ed Uffeci 
3. La Bibla, Cudisch instructiv da signur Plazi ed Uffeci 
Finalmein dueien las scolas entscheiver, sche pusseivel ei, ils 3 da november en la persuna dils 
scolasts: 
  Caderas da Ladir per Sedrun, cun loschi e salari da 210 frs. 

Wagieli Riedi da Mustér, Mumpe Medel, per Rueras cun loschi e salari 180 frs. 
Monn da Cumpadials, Selva, cun loschi e salari 150 frs. 
Steiner da Cumpadials per Cavorgia, cun loschi e salari 100 frs. 
Tumaisch Giacumet da Sedrun, per ils pigns cun salari 51 frs. 
Maissen da Cuoz, scolast a Camischolas, 140 frs. 

 
1860, igl 1. d’avrel 
Ei la cumissiun stada radunada ed ha concludiu da tener ils examens dallas scolas per Sedrun, 
mardis Pastgas, ils 10 d’avrel, ils 11 Camischolas avonmiezdi, suentermiezdi a Cavorgia, ils 12 
a Selva avonmiezdi e suentermiezdi a Rueras, ni ils 13 a Rueras suentermiezdi, sch’igl 
inspectur da scola desiderass bugen. 
Plinavon eis ei vegniu exprimiu dils commembers la cumpleina cuntentientscha sur dils 
scolasts en general, ton en riguard lur morala conduita, sco era en riguard lur prestaziuns sur 
dalla instrucziun da scola e per quella fin incumbensau il president da scola d’exprimer ad els 
lur cumpleina cuntentientscha ed engraziar cun recumandar dasperas, ch’ei veglien era per igl 
onn futur interprender nossas scolas cun quella buna premura. 
 
1860, ils 26 d’uost 
Ei la cumissiun stada seradunada e priu las sequentas proposiziuns. 
Ella deliberaziun eis ei seresultau dus meinis, numnadamein: gl’emprem ei staus da reparter ils 
fondos da scola, quei ei il tscheins annual, sin questa moda: la mesadad duei vegnir partiu sin 
sis scolasts, numnadamein, dus scolasts a Sedrun, in a Camischolas, in a Rueras, in a Selva ed 
in a Cavorgia, l’autra mesadad suenter affons che frequentan la scola. Tier il fondo ordinari 
duei era vegnir priu 85 raps per affon, resalvond ils affons da Bugnei e Surrein, che dueien 
pagar mo 40 raps. 
Lura duei la vischnaunca schar vender in ton pastira per augmentar il fondo, il qual vegness era 
repartius sco sura. Duess aber in vischinadi ni l’auter survegnir pli che quei che lur expensas 
purtassen, sche curdass il surpli el fondo da scola. Quels vischinadis aber, che fussen entras las 
sura resursas buca cuvretgs per las expensas, sche ston els reparter quei manco sin lur affons. 
Il secund meini aber ei staus da reparter igl annual tscheins dil fondo suenter las sura sis scolas 
communablamein e la vischnaunca duei schar satiuer sin ina moda ni l’autra ina augmentaziun 
tier il fondo, u cun vender pastira ni vender pastiras da segar, ni dar in ton ord vischnaunca. 
Ils affons aber dueien era pagar sco tier igl emprem meini. 
Duess ei vegnir fatg dil vischinadi anora ni entras la carezia d’in u l’auter particular ina 
augmentaziun, sche duei quella augmentaziun restar sulet per quellas scolas da quests 
vischinadis. 
Questas proposiziuns dueien vegnir admessas sin deliberaziun dalla vischnaunca. 
Dallas sura conclusiuns u proposiziuns ha la ludeivla vischnaunca, sco muossa il protocol da 
vischnaunca, acceptau igl emprem pareri, cun la modificaziun aunc da ponderar ina gada la 
cumissiun da scola ed entgins vischins ord ils vischinadis, per seconsultar sur la fundaziun dil 
fondo da scola, la quala cumissiun, cun ils leutier destinai particulars dils vischinadis ei stada 
radunada ils 16 da settember. 
 
1860, ils 16 da settember 
Ed ha s’entelgiu sur dallas sequentas proposiziuns: 
1. Duei la ludeivla vischnaunca fixar certs tocs pastiras ord il Cuolm Bass en mintga vischinadi, 
sch’ei sa esser, che dueien lura vegnir serrai sco pastiras da pastg da biestga e lura quellas 

fatgas il verganten ingantar per schar segar en in liug ni l’auter annualmein. Duess quei aber 
buca cumplascher, sche duei ei: 
2. Vegnir schau tier da prender si 30 tiers sin la jarva. 
3. Duei vegnir mess si ina taglietta sin la lenna che vegn pinada e zuar  

a) in lenn d’aissas ella schetga fria 2.50 frs. 
b) in quader ella schetga fria 1.50 frs. 
c) ina latta ella schetga fria 40 raps 
d) in lenn da clavau egl uaul cumin 30 raps 
e) in areisen egl uaul cumin 30 raps 
f) in lenn da punt 40 raps 
g) in lenn d’aissas per slondas egl uaul cumin 85 raps 

4. Duei vegnir mess si per quels che segan fein a pastg sin la sequenta moda: 
Dat la vischnaunca quels certs tocs pastiras nr. 1., sche duei ei vegnir mess si per in um per fiug 
che va el cuolm 50 raps, e quels che van pli ch’in per fiug, per mintga um 1.50 frs. Duessen aber 
ils plats e loghens da nr.1 buca restar da vender ora, sche duei ei vegnir mess si in um per fiug 
50 raps, quels che van sur pli ch’in per fiug dueien pagar per mintgin 3 frs. Las femnas che 
segan dueien pagar la mesadad ed ils paupers che retscheivan agid nuot. 
5. Igl arvè dalla claustra duei vegnir pagaus e partius giu suenter ils tiers che pasculeschan en 
vischnaunca. 
Quellas resursas che vegnan pia fixadas dalla vischnaunca, dueien restar per agen e lura ord da 
quellas vegnir priu ora annualmein per las scolas 250 frs., il surpli aber che quellas portan giu, 
restar per auters basegns dalla vischnaunca. 
 
1860, ils 21 d’october 
Ei la cumissiun stada seradunada ensemen e fixau da schar entscheiver la scola ils 6 da 
november e dasperas priu enconuschientscha dalla correspondenza fatga denter il president da 
scola ed ils respectivs scolasts ed ha lura approbau sco suonda: 
1. Sedrun, scolast Chrest Fidel Caderas da Ladir ha dumandau per siu salari sco onn, 
numnadamein 210 frs. Approbau. 
2. Sedrun, scolast Gion Rudolf Cavelti da Sagogn, tenor correspondenza digl inspectur, ha 
dumandau 100 frs. e 20 frs. remess alla cumissiun cun quatier e lenna. Approbau. 
3. Camischolas, scolast Maissen da Mustér, 150 - 165 frs. Approbau. 
4. Rueras, scolast Wigieli Riedi da Mumpé Medel, 190 frs. Approbau. 
5. Selva, scolast Gion Giusep Monn da Cumpadials, tenor ultima informaziun dada ad el 150 
frs. Approbau. 
6. Cavorgia, scolast Steiner da Cumpadials, 100 frs. e 20 frs. remess alla cumissiun. Approbau. 
 
1861, ils 12 da schaner 
Ei la cumissiun stada seradunada ed ha tratg ora ils sequents per schar marcadar il sulom per la 
casa da scola da Camischolas, sco era per schar marcadar cun ils meisters da lenna da crap per 
baghegiar si quella e da survigilar la lavur. 
1. il president 
2. signur Lucas Cavegn 
3. statalter Gion Andriu Berther 
4. inspectur professer Plazi Condrau 
Quei di eis ei era s’entelgiu da far las visitaziuns dallas scolas. 
 
1864, ils 3 da schaner 
Ei la ludeivla cumissiun da scola seradunada en casa da pervenda, consistenta ord ils sequents 
persunals: 
per Sedrun  Stiaffen Monn 
per Rueras  Giachen Fidel Cavegn 
per Selva  Giachen Antoni Deflorin, absents 
per Camischolas Wigieli Berther 
per Cavorgia  statalter Sep Antoni Muggli 

El medem temps fuvan era presents ils dus signurs geraus da vischnaunca: Duri Wenzin da 
Rueras e Gion Antoni Muggli da Sedrun. 
Questa cumissiun ha gl’emprem elegiu ora per siu president il niev farrer Maurus Desax e 
silsuenter priu il suandont conclus: Ina gada per meins dueien las scolas vegnir visitadas, priu 
ora Selva, dil segnerfarrer, dil commember dalla cumissiun dil liug, cun trer vitier in 
commember d’in auter vischinadi. 
Per il meins schaner ei quella fixada viseta uonn vegnida cumbinada culla viseta digl inspectur 
da scola, sur Tumaisch Huonder, farrer a Trun. 
Il meins da fevrer ei la viseta vegnida fatga a Rueras, Camischolas e Sedrun. Ils 21 da mars ei 
vegniu visitau la scola da Selva. 
 
1864, ils 28 da mars 
Ei la ludeivla cumissiun da scola stada seradunada; presents fuvan sequents: signur gerau Duri 
Wenzin, signur farrer Maurus Desax, Wigieli Berther, statalter Sep Antoni Muggli, per Giachen 
Fidel Cavegn siu fegl sco substitut. Absents il commember da Selva e Sedrun. 
En quella sesiun ei vegniu concludiu da serrar igl onn da scola activ culs examens finals sco 
suonda: 
1. Ils 31 da mars examen a Selva 
2. Igl 1. d’avrel examen a Sedrun 
3. Ils 2 d’avrel examen a Camischolas 
4. Ils 4 d’avrel examen a Rueras 
5. Ils 5 d’avrel examen a Cavorgia 
 
1864, igl 1. da november 
Ei la cumissiun da scola seradunada, presents fuvan sequents persunals: president Duri 
Wenzin, segnerfarrer, Vigieli Berther, statalter Gion Antoni Muggli, Giachen Antoni Deflorin; 
absents il commember da Sedrun e Rueras. 
En quella sesiun ha gl’emprem signur gerau Duri Wenzin dau giu ni mess avon il quen fatg ora 
per pagar ils signurs scolasts d’anno 1863/64. 
Silsuenter ei vegniu concludiu d’entscheiver las scolas d’unviern ella vischnaunca da Tujetsch 
pigl onn scolastic anno 1864/65, il proxim gliendisdis da quest, ils 7 da november 1864 e per 
quella fin notificar quei conclus als respectivs signurs scolasts che han da vegnir. 
 
1865, ils 29 d’october 
Ei la ludeivla cumissiun da scola stada seradunada. Presents fuvan sequents signurs 
segnerfarrer, Stiafen Monn da Sedrun, Duri Deflorin da Camischolas, Gion Antoni Berther da 
Rueras, Giachen Antoni Deflorin da Tschamut e Gion Antoni Curschellas da Bugnei. 
Igl ei en quella sesiun vegniu concludiu da dar l’entschatta tiella scola hiemala per igl onn 
1865/66 en tuts vischinadis da vischnaunca cun ils 6 da november 1865. 
Il medem di ha era quest onn la scola privata tudestga, dada da signur scolast Soliva, priu sia 
entschatta a Sedrun. 
 
1865, ils 6 da november 
Vegniu visitau entras il segnerfarrer las scolas da Sedrun e Camischolas. – Ils 9 da november 
quella da Rueras. – El meins november era visitau la scola da Cavorgia. 
 
1865, ils 6 da december 
Han segnerfarrer e Giachen Antoni Deflorin visitau la scola da Selva. 
 
1866, schaner 
Han segnerfarrer e statalter Vigieli Jacumet visitau la scola da Sedrun; farrer, Gion Antoni 
Berther e Giachen Fidel Cavegn quella da Rueras; farrer, Duri Deflorin e statalter Gion Andriu 
Berther quella da Camischolas. 

1866, ils 25 da schaner 
Ha segnerfarrer visitau la scola da Selva. 
 
1866, mars 
Han il signur inspectur ed il farrer visitau, quei ei, inspectau las scolas da nossa vischnaunca. 
Las scolas hiemalas d’anno 1865/66 ein vegnidas serradas entras ils examens finals, ils 3, 4, 5 e 6 
d’avrel. Ton ils signurs cussegliers da scola, sco era geniturs ed amitgs da scola han priu viva 
part da quels examens, ils quals han en general cuntentau fetg bein nossas speronzas. 
 
1866, ils 7 d’avrel 
Ei vegniu teniu a Sedrun ella baselgia dalla farria ina biala fiasta da tut ils affons da scola en 
vischnaunca per solemna conclusiun entras in survetsch divin, cun la quala caschun ils 
emprems communicants ein i tiella meisa dil Segner. Era ei vegniu fatg quei di dils affons e dil 
pievel ina considerabla unfrenda per la confraternitad dalla s. Affonza en favur e per 
spindrament dils paupers affons e pagauns. 
 
1866, ils 28 d’october 
La cumissiun da scola ei seradunada a Sedrun e concludiu da dar l’entschatta culla scola 
hiemala romontscha e tudestga per igl onn 1866/67 ils 6 da november. 
Quei di ei la scola era vegnida aviarta cun in survetsch divin en baselgia ed ina commensurada 
admoniziun dil segnerfarrer als affons. 
 
1867, igl 1 da november 
Ei la ludeivla cumissiun da scola stada radunada ed ei concludiu da dar l’entschatta cun la scola 
d’unviern per anno 1867/68, ils 5 da november, tenor 
il solit cun messa ella farria. 
 
1868, ils 25 d’october 
Ei la ludeivla cumissiun da scola seradunada ed ein 
stai presents ils sequents signurs: segnerfarrer, 
president, Leci Antoni Huonder, cusseglier da 
Sedrun, Gion Antoni Curschellas, cusseglier da 
Bugnei, Gion Antoni Berther, cusseglier da Rueras, 
Giachen Antoni Deflorin, cusseglier per Selva e 
Tschamut. Muncau han dus cussegliers da 
Camischolas e Cavorgia. – Essend ch’ei fuss entras 
decret digl aultludeivel Cussegl Grond vegniu 
concludiu che las scolas elementaras d’unviern 
dueien ussa cuzzar 24 jamnas, enstagl mo 22; sch’eis 
ei en nossa cumissiun semanifestau generalmein il 
meini d’entscheiver gl’atun la scola per quellas duas 
jamnas avon. Denton era per igl onn present il temps 
schon memia avanzaus ed ei aschia concludiu da far 
l’avertura da nossas scolas da vischnaunca per igl 
unviern 1868/69, ils 3 da november, tenor il solit cun 
messa ella farria. 
 
1868, ils 3 da november 
Ein stai presents tiella avertura dalla scola a Rueras il signur caplon, sur Florin Soler ed il 
cusseglier da scola da leu, Gion Antoni Berther. Ils 3 da november ha segnerfarrer fatg ina 
cuorta viseta alla scola da Camischolas. 

1868, ils 4 da november 
La scola romontscha a Sedrun ha entschiet ils 4 da november 1868. – Quei di tiella avertura han 
visitau quella scola, sco era la scola tudestga a Sedrun, tenida da signur caplon Ant. Casanova, 
il segnerfarrer, president da scola e cusseglier da Sedrun, Lezi Antoni Huonder. 
 
1868, ils 19 da november 
Han segnerfarrer e cusseglier Gion Martin Peder visitau la scola da Cavorgia, suenter quei ch’il 
farrer veva fatg ina cuorta viseta alla medema scola schon ils 16 da november. 
 
1868, ils 24 da november 
Han president farrer Desax e cusseglier da scola Leci Huonder visitau la scola romontscha a 
Sedrun. 
 
1868, ils 12 da december 
Han signur caplon Ant. Casanova, scolast Caderas e cusseglier Duri Deflorin visitau la scola da 
Camischolas. 
 
1868, ils 16 da december 
Han signur inspectur e canoni Thomas Huonder, farrer a Trun e farrer Desax da Tujetsch 
visitau la scola da Selva, accumpignai da sur Macolin, caplon dil liug. Il medem di han els 
visitau era la scola da Rueras, tiella quala ein aunc stai presents il signur sur Soler, caplon dil 
liug, Gion Antoni Berther, cusseglier da scola e Thumaisch Beer. – La sera ei aunc vegniu 
inspectau la scola da repetiziun da scolast Soliva a Rueras. 
 
1868, ils 17 da december 
Entras signur inspectur, segnerfarrer etc. inspecziun dallas scolas a Sedrun etc. etc. 
L’inspecziun e visitaziun dallas scolas ei quest unviern vegnida fatga ulati regularmein.  
 
1868/1869 
Igl unviern 1868/69 ei era stau ina scola privata pils affons da signur Lucas Cavegn, dada entras 
tit. sora Ildefonsa Storch, sora da scola a Menzingen, cantun Zug, la quala scola vegn era 
cuntinuda duront la stad. La medema sora ha dau a Sedrun ina scola da lavur per buobas e 
mattauns duront igl unviern, dalla quala quellas han priu numerusa part. 
 
1869, ils 11 d’avrel 
Ei la cumissiun da scola stada seradunada; presents ein stai ils sequents signurs: farrer Desax, 
Lezi Huonder, Gion Antoni Curschellas, Martin Peder, Duri Deflorin, Gion Antoni Berther. 
Muncau ha il cusseglier da Tschamut Giachen Antoni Deflorin. 
Quei medem di ei fixau da tener ils examens finals da nossas scolas sco suonda: 
1. ils 12 d’avrel a Sedrun, scola romontscha e tudestga. 
2. ils 13 d’avrel a Camischolas e Rueras, cheu era la tudestga e romontscha. 
3. ils 14 d’avrel a Cavorgia e Selva 
 
1869, ils 17 d’avrel 
Ei stau la solemna fiasta dils affons per conclusiun dalla scola culla solemna communiun da 18 
affons emprems communicants. 
 
1869/70 
Las scolas da vischnaunca han pigl unviern 1869/70 entschiet ina jamna avon Numnasontga ed 
ein vegnidas serradas ina jamna suenter Pastgas. – scolasts ein stai ils sequents: 
 

1. per la scola romontscha a Sedrun Christian Fidel Caderas 
 per la scola tudestga a Sedrun signur caplon Anton Casanova 

2. per la scola da Rueras giuvna Barla Paly dil liug 
3. per la scola da Selva Giusep Steiner 

4. per Camischolas giuvna Rosa Martina Berther 
5. per Cavorgia giuven Duri Riedi 

 
A Rueras e Camischolas ei vegniu fatg scolas da lavur allas buobas. 
A Rueras, Camischolas e Cavorgia ei vegniu fatg scolas dalla sera, mo essend cheu tut scolasts 
novizs digl emprem onn, han els obteniu dil cantun negin premi.  – Encuntercomi ha la scola 
tudestga a Sedrun, quels dus onns, obteniu in premi da 100 frs. ad onn sco “Fortbildungs-
Schule”. 
 
1870/71 
Per las scolas d’unviern da 1870/71 da 24 jamnas, ha Tujetsch pladiu sequents persunals. 
 
1. Per la scola romontscha a 

Sedrun 
signur scolast patentau Christian 
Fidel Caderas da Ladir 

cun paga 330 frs. e 
liber local e lenna 

2. Per la scola privata tudestga a 
Sedrun 

igl aultreveriu signur caplon sur 
Gion Gieri Tuor 

 

L’emprema scola entscheiva 1870, ils 26 d’october, l’autra 1870, ils 3 da november. 
3. Per la scola da Rueras Barla Paly cun paga 
4. Per la scola da Selva Rosa Martina Berther cun paga 
5. Per la scola da Camischolas Duri Riedi cun paga 
Quellas treis scolas entscheivan 1870, ils 25 d’october. 
6. A Cavorgia ei quest’unviern muort munconza d’affons negina 

scola 
Ils 4 – 5 affons da leu 
van a scola a Sedrun 

 
1883, ils 14 da matg 
Gliendisdis Tschuncheismas ha la ludeivla vischnaunca legiu ora il cussegl da scola sco suonda: 
president revendissim Thomas J. Berther, caplon a Sedrun 
Commembers: 
1. Lezi Anton Huonder da Sedrun 
2. Hans Giachen Decurtins da Sedrun 
3. Gion Andriu Berther da Camischolas 
4. Gion Antoni Caveng da Rueras 
5. Fidel Wenzin da Selva 
6. Thumaisch Schmet da Cavorgia 
7. Revendissim Thomas Beer, farrer, il qual auda, sco secapescha da sesez, muort siu uffeci el 
cussegl da scola, e duei vegnir dumandaus per plaid e cussegl en tuts fatgs da scola. 
 
1882/83 
Tier ils examens finals dalla scola 1882/83 haveva il cussegl da scola giu pladiu ils signurs 
scolasts sco suonda: 
Per Sedrun:   signur scolast Anselm Capeder da Mustér, cun ina paga da 440 frs. 
Per Camischolas:  signur scolast Sigisbert Monn da Mustér cun ina paga da 340 frs. 
Per Cavorgia:  signur scolast Joseph Steiner cun ina paga da 340 frs. 
Per Rueras:   ein buca stai vegni perina e suenter liungas e macortas 
    malemperneivladads han ei lura ils da Rueras pladiu ils 6 da matg (di da 

cumin) puspei il veder signur scolast Gion Battesta Derungs da Breil per 
340 frs. 

Per Selva:   ha president Fidel Wenzin e Lezi Huonder pladiu, ils 14 da matg, il veder 
signur scolast Duri Riedi da Rueras cun ina paga da 340 frs. 

 
Per la scola tudestga ha il cussegl da scola turnau a pladir ina dumengia dalla stad il veder, 
signur scolast Gion Antoni Soliva da Sedrun cun ina paga da 340 frs. 
Era ina scolasta per la scola da lavur ha il cussegl da scola pladiu per la scola da Sedrun, 
numnadamein la giuvna Eleonora Caveng da Sedrun cun in paga da 18 frs. 
Ils da Rueras han buca vuliu ina scolasta per la scola da lavur. 

1883, ils 7 d’october 
La damonda, il baghegiar la casa da scola sin vischnaunca. La vischnaunca era differentas gadas 
vegnida fatga attenta ch’ella stoppi baghegiar ina nova casa da scola per il vischinadi da 
Sedrun, essend la veglia tuttavia buca sufficienta. La vischnaunca ha aber era adina fatg nuot 
stem sur da quei e concludiu da baghegiar mo cu ella stoppi, schegie che mintga carstgaun cun 
sauna raschun, stueva veser en ch’ei era necessari, muort fetg biaras raschuns da baghegiar ina 
casa. 
Ils 18 d’uost ha il cussegl d’educaziun tarmess tier al cussegl da scola in memorandum, nua 
ch’el stimulescha ed oblighescha il cussegl da scola da luvrar ch’ei vegni fatg enzatgei pervia 
dalla casa da scola. Sin quei ha lura il president da scola purtau avon quella caussa alla 
vischnaunca e quella ha lura legiu ora ina cumissiun consistenta ord il cussegl da scola ed aunc 
sequents signurs:  
1.  Vigieli Deragisch da Bugnei 
2.  Giachen Antoni Soliva da Sedrun 
3.  Bruno Soliva da Gonda 
4.  Gion Paul Berther da Camischolas 
5.  Giachen Antoni Wenzin da Rueras 
6.  Wigieli Wenzin da Selva 
7.  Sep Antoni Hendry da Surrein 
8.  Luis Hendry da Cavorgia. 
Quella cumissiun duei lura luvrar ora in pareri nua bein tschentar la casa e co far. 
 
1883, ils 14 d’october 
Ei il cussegl da scola staus radunaus a Rueras per mirar cura entscheiver la scola. Igl ei vegniu 
concludiu d’entscheiver la romontscha ils 24 e la tudestga ils 26. 
Era duei ei vegnir lavau en las casas da scola e zuar vegn quei quintau da lavur cumina. 
Duront la stad eis ei levau si a Rueras e Bugnei ina partida, la quala garegia che la vischnaunca 
fetschi la lenna per scaldar la pegna da scola, sco la lescha pretenda. Jeu hai fatg purtar quei sin 
vischnaunca, mo cheu ha negin vuliu vegnir ora cul marmugn ed aschia eis ei vegniu concludiu 
da schar sco igl ei stau tochen dacheu. 
 
1883, ils 24 d’october 
Avertura dallas scolas. Ils 24 ein las scolas vegnidas aviartas. Tier l’avertura ein stai presents 
dils commembers dil cussegl da scola: revendissim farrer, revendissim caplon, signur Lezi 
Huonder. Hans Giachen Decurtins ei staus impedius, raschun sufficienta. 
La scola da Sedrun dumbra 42 scolars. Suentermiezdi sundel staus a Rueras, nua che Lezi 
Huonder ha accumpignau mei. –  Leu ei signur Gion Antoni Caveng aunc vegnius cun nus. 
Revendissim caplon Riedi era staus avonmiezdi. Ils scolars eran cumpari tuts 30. Buca fatg ina 
buna impressiun sin mei, negina vivacitad, “eintönig” ed “unpractisch”. 
 
1883, ils 25 d’october 
Sundel staus a Camischolas e visitau cun signur Gion Andriu Berther la scola. Il diember da 
scolars ei sco onn, 14, ils quals eran cumpari tuts. 
 
1883, ils 26 d’october 
Ei la scola tudestga vegnida aviarta, nua ch’igl ei cumpariu gl’emprem di mo diesch scolars. 
Quater muncavan tenor diember daus en. Cun mei ei aunc signur Lezi Huonder staus. Quels 
affons han fatg sin mei ina buna impressiun e tratgel che quei vegni ina pulita scola. – Hai 
garegiau e cumandau ch’ei vegni plidau tudestg denter ils affons dil 2. – 3. onn, il qual sto era 
vegnir execuius.  
 
1883, ils 26 d’october 

Al cussegl d’educaziun. Hai jeu era scret al cussegl d’educaziun pervia da nossa questiun dalla 
nova casa da scola. Hai scret che la vischnaunca hagi legiu ora ina cumissiun, la quala hagi da 
sedar giu cun quella damonda. 
 
1883, ils 27 d’october 
I. Sesiun davart la casa da scola. Suentermiezdi ei la cumissiun pervia da baghegiar la casa da 
scola a Sedrun stada radunada a Sedrun en casa da caplania. 
Buca stai cumpari ein: 
1. Gion Antoni Cavegn 
2. Giachen Antoni Wenzin 
3. Wigieli Wenzin 
4. Hans Giachen Decurtins 
Suenter quei ch’il president ha giu mess avon la raschun u motiv, pertgei la cumissiun seigi oz 
cheu, ei la debatta vegnida aviarta sur dalla damonda: Nua ei seigi bein il pli adattau plaz per 
baghegiar ina casa da scola a Sedrun, sinaquei che las scolas da Sedrun e Camischolas 
savessien vegnir unidas. 
Sur da quella damonda eis ei vegniu plidau bia e ditg e differents meinis ein vegni purtai avon. 
Tgi leva baghegiar la casa da scola en Camischolas e concentrar leu en quella casa lura tuttas 
scolas, aschia che l’entira vischnaunca savessi prender part vid quella. 
Tgi leva tschentar ella a Mira, sinaquei ch’ils affons da Camischolas vessien buca memia lunsch 
e memia ruh, essend ch’il viadi da Camischolas a Sedrun seigi igl unviern in fetg ruh pass. 
Tgi leva baghiar la casa da scola a Sontget e zuar da maun sut dalla via. Quei fussi il pli adattau 
liug, sch’ins vegli era risguardar ils affons da Bugnei e Surrein. – Era il pli adattau liug muort 
caussas che stoppien vegnir risguardadas, cura ch’ins vegli baghiar casa da scola. E quei segi: 
a. La scola duei esser cun la baselgia 
b. Survigilonza. Igl affon duei far termagls sut survigilonza 
c. Muort la ductrina. Ins sappi buca metter si la grevezia als spirituals d’ira en Camischolas, ni 
Mira a far ductrina 
d. Muort l’aua 
e. Muort scaldar pegna etc. etc. 
Suenter ina liunga debatta eis ei vegniu votau giu e concludiu cun endisch vuschs encunter ina 
da tschentar la casa da scola vi Sontget. – Quella ina vusch leva baghegiar la casa da scola en 
Camischolas. 
Bein aber fan ils dus commembers dil vischinadi da Camischolas la remarca, che quei duei 
esser negin pregiudezi al vischinadi da Camischolas e ch’els vegnien mo stuend ni zunghegiai 
a Sedrun cun lur affons. 
Suenter esser perina sur dalla damonda nua tschentar la casa da scola ei la discussiun vegnida 
aviarta sur in’autra damonda, numnadamein: Co ni tgei lein baghegiar vi Sontget? - 
Essend aber il temps s’avanzaus, ed essend quei ina damonda da gronda impurtonza, sch’eis ei 
vegniu concludiu da refierer quella sin in’autra sesiun, sinaquei ch’ins hagi temps e peda da 
patertgar e meditar sur da quella caussa. 
Igl ei vegniu concludiu da seradunar ils 4 da november. 
 
1883, ils 4 da november 
II. Sesiun davart la casa da scola. Ei la cumissiun puspei stada seradunada a Sedrun en casa da 
caplania. 
Absents eran: 
1. Revendissim farrer, buca bein disposts 
2. Hans Giachen Decurtins 
3. Bruno Soliva 
4. Luis Hendry 
5. Wigieli Wenzin 
Oz ha la cumissiun giu da seconcluder sur dalla moda e maniera, co baghegiar la casa da scola. 
Sur da quella caussa regevan era differentas ideas e meinis. Tonaton era ei ualti general meini, 
da baghegiar enzatgei scoiauda, che survessi per tuts basegns, ton per la scola, sco era per 

auters basegns dalla vischnaunca. 
Ina part dalla cumissiun leva unir cun la casa da scola aunc la caplania, sinaquei ch’ins savessi 
lura vender l’entira casa vedra da scola, ed aschia trer in grond daner. – L’autra part, ch’era la 
gronda part, leva buca quei, essend che quei vegni in memia grond baghetg, cuosti memia bia e 
sappi struschamein baghegiar solit avunda. – Denton ha la cumissiun anflau per bien da schar 
purtar avon alla ludeivla vischnaunca domisdus meinis e quella sappi lura decider quella 
caussa sco ella anfli per bien. – 
Unitamein ha la cumissiun concludiu da baghegiar ina casa da scola cun sequentas stanzas: 

1. Giufuns ina stanza per far il “turnen”; davostier tschalers 
2. Ima alzada, da maun sut duas stivas per las scolas romontschas. Davostier ina stanza 

per la sprezza e duas talinas per lenna ni duas combras secund sco ei drova. 
3. IIda alzada da maun sut ina stiva per la scola tudestga, ina per il “Civilstand” ed ina 

per igl “Oberkeit” da vischnaunca. Davostier ina cuschina ed ina combra per il scolast 
e lura aunc igl arsenal per disposiziun dil gerau militar.  

Ina part dalla cumissiun leva aunc baghegiar ina IIIza alzada per la caplania, sinaquei che la 
vischnaunca savessi lura vender l’entira vedra casa da scola e trer in grond daner ordlunder e 
stuessi buca mantaner dus tetgs e baghetgs. 
L’autra part ch’era la part gronda, ha buca vuliu quei ord motiv che quella casa vegnessi memia 
gronda, custassi memia bia etc. 
Denton ha la cumissiun concludiu da schar purtar avon alla ludeivla vischnaunca domisduas 
proposiziuns, sinaquei che quella sappi decider. 
La damonda, baghegiar ord crap ni lenn, ha la cumissiun era schau sura da decider alla ludeivla 
vischnaunca. – Alla finala eis ei vegniu surdau al president da luvrar ora in rapport sur dil 
tractar per mauns dalla ludeivla vischnaunca. 
 
1883, ils 5 da november 
Visitaziun da scola. Ei il president da scola staus a Selva per mirar co ei stetti cun la scola. Era 
Fidel Wenzin ei staus presents. 
 
1883, ils 6, 7, 8 da november 
Inspecziun da scola entras signur inspectur. Ei signur inspectur, professer Disch, staus a 
Tujetsch e visitau las scolas. Ils 6 avonmiezdi staus a Selva. Aschinavon sco jeu erel staus il di 
avon a Selva, sundel buca turnaus en. Suentermiezdi a Rueras, nua che jeu sundel era staus 
presents. Al signur scolast eis ei vegniu fatg la remarca da sepertgirar da dar si memia bia a 
casa. – Era duessien negins affons, che frequentien la scola romontscha, prender part vid la 
scola tudestga dalla sera, essend che quei seigi memia hefti. 
Era fa signur inspectur attents che la scola da Rueras drovi ina instructra per scola da lavur 
allas buobas. 
Ils 7, avonmiezdi a Cavorgia. Tumaisch Schmed ha muort esser malsauns buca saviu cumparer. 
Al signur scolast ei vegniu fatg la remarca, ch’el dueigi metter pli gronda peisa sin la 
grammatica. 
Suentermiezdi a Camischolas. Stai presents president e Gion Andriu Berther. 
Ils 8, avonmiezdi a Sedrun en la scola romontscha. Cumpari ein cheu revendissim farrer, signur 
Lezi Huonder e president. Suentermiezdi en la scola tudestga, era cheu ein ils signurs 
suranumnai cumpari.  
Alla fin havein nus aunc visitau la scola da lavur. En tuttas scolas ha signur inspectur fatg 
attents ch’ins duei sepertgirar dallas absenzas. 
 
1883, ils 18 da november 
Rapport dalla cumissiun sin vischnaunca. Ei il rapport, daus en dalla cumissiun da scola davart 
baghiar la casa da scola vegnius purtaus sin vischnaunca, ha aber tuttavia buca saviu cuntentar 
la vischnaunca. Quella ha manegiau, che quei drovi tuttavia buca in aschi grond baghetg e buca 
schi bia cuosts. Il conclus ei staus, la cumissiun dueigi turnar ensemen e ponderar quella caussa 
aunc inaga ed ins dueigi refierer per oz quella caussa. 

 



 1289 

1883, ils 29 da november 
Scolast da Rueras avon il cussegl da scola. Sin repatidas lamentaschuns dils geniturs da Rueras, 
che signur scolast Gion Battesta Derungs, tracteschi memia groppamein e maltschecamein ils 
affons, ha president da scola schau vegnir il sura numnau scolast avon il cussegl da scola per 
intercurir quella caussa. Presents eran il president, Lezi Huonder, Hans Giachen Decurtins, 
Gion Andriu Berther, Gion Antoni Caveng e Thumaisch Schmed. 
Suenter ver mess avon il motiv pertgei il president hagi schau vegnir a Sedrun questa sera il 
signur scolast. Suenter ver tedlau las raschuns ed excusiuns da signur scolast; suenter quei che 
signur Gion Antoni Caveng, el num dils vischins, ha era giu mess avon sias lamentaschuns; 
suenter quei ch’ils auters signurs cussegliers da scola han giu dau giu lur meini, ha president 
renviau anavos tuttas excusiuns e per part aunc manzegnas da signur scolast Gion B. Derungs e 
dau ina scharfa admoniziun e garegiau absolutamein, ch’el cali si da tractar ils affons sin quella 
moda, numnadamein da trer per las ureglias, per il nas e cavels, ch’ei segli il saung. 
 
Sesiun davart la casa da scola. Suenter ver rugalau la sura numnada questiun, ha il cussegl da 
scola, cun ils auters commembers dalla cumissiun da baghegiar casa da scola, giu sesiun pervia 
dalla casa da scola. Aschinavon sco la ludeivla vischnaunca ha nuota giu vuliu saver dil rapport 
che la cumissiun veva giu luvrau ora, sondern garegiau da turnar a luvrar ora in niev, sch’ei 
quella vegnida suenter a quei giavisch e luvrau ora in niev. La cumissiun ha concludiu da buca 
ira vi Sontget cun la caplania, schar quella tscheu neu e las stivas da scola schar per ils 
differents basegns da vischnaunca. Tonaton duegi vegnir baghiau vi Sontget enzatgei scoiauda. 
– Igl ei vegniu concludiu da baghiar las medemas stanzas e combras sco igl ei vegniu stau 
concludiu en la II. sesiun, mo dau auters nums. 
Per luvrar ora quei rapport ei signur Gion Andriu Berther vegnius destinaus. Absents eran ils 
signurs Fidel Wenzin, Wigieli Wenzin, Bruno Soliva, Giachen Antoni Soliva e Luis e Sep Antoni 
Hendry, revendissim farrer era buca bein disposts. 
 
1883, ils 16 da december 
Rapport dalla cumissiun sin vischnaunca. Ei il niev rapport, daus en dalla cumissiun da scola 
davart baghiar la casa da scola, vegnius purtaus avon alla ludeivla vischnaunca, la quala ha 
anflau quella ga aunc suenter enqual remarca, da dar l’approbaziun. Sin quei ha la ludeivala 
vischnaunca lura legiu ora ina cumissiun da treis commembers: revendissim caplon Thomas 
Berther, sco president, signur Gion Andriu Berther e Duri Berther, Zarcuns, meister, e surdau a 
quella tut il menaschi. 
 
1883, ils 19, 20 da december 
Ils 19 hai jeu visitau las scolas a Sedrun. Dils commembers ein cumpari revendissim farrer, 
Hans Giachen Decurtins. Ils 20 sundel staus a Rueras, Gion Antoni Caveng ei era cumparius. La 
scola ha buca cuntentau mei. Suentermiezdi visitau la scola da lavur leu. 
 
1883, ils 27 da december 
Visitau la scola da lavur a Sedrun. 
 
1884, ils 8 da schaner 
Tarmess al cussegl d’educaziun il conclus che la ludeivla vischnaunca ha priu en riguard il 
baghegiar la casa da scola. 
 
1884, ils 10 da schaner 
IV. Sesiun davart la casa da scola. La sera ein ils 3 commembers, als quals la ludeivla 
vischnaunca ha schau sura il baghiar la casa da scola, stai radunai a Sedrun. Igl ei vegniu 
concludiu da far pinar la lenna il fevrer.  - Davart il plan per la casa da scola han ils 3 
commembers buca pudiu vegnir perina, essend che Gion Andriu e Duri Berther manegiavan 
d’esser sufficient cun in plan che nus fagein giu, caplon aber era cun quei tuttavia buca cuntents 
e garegia ch’ei stoppi vegnir fatg in plan bein e scoiauda, ch’ins sappi tgei ins vegli e tgei ins 

hagi da far. Suenter liunga e viva debatta eis ei vegniu concludiu da ver plaid e cussegl en 
quella caussa cun signur inspectur Disch. 
 
1884, ils 23 da schaner 
Visitaziun da scola. Ha il ludeivel cussegl da scola entschiet la generala visitaziun da scola. 
Avonmiezdi eis el staus a Rueras. Presents ein stai: revendissim farrer, Thomas Beer, 
revendissim caplon L. Riedi, revendissim caplon Thomas J. Berther, signur Gion Antoni 
Caveng, signur Fidel Wenzin, signur Gion Andriu Berther, signur Lezi Huonder e signur Hans 
Giachen Decurtins. 
La scola da Rueras ha fatg quella ga ina megliera impressiun ch’autras ga. 
Suentermiezdi eis el staus a Camischolas, nua ch’ei era destinau tier la visitaziun aunc ina 
conferenza dils signurs scolasts, ils quals ein stai cumpari unitamein. 
Tier ils sura numnai signurs dil cussegl da scola ein aunc cumpari signur Thumaisch Schmed e 
signur Gion Paul Berther. Revendissim caplon Riedi ei buca staus. 
La scola da Camischolas ha cuntentau tuts. Era ils signurs scolasts ein stai cuntents cun la moda 
e maniera che signur scolast Sigisbert Monn applichescha e dau ad el tut laud. Al president eis 
ei vegniu fatg la reproscha, ch’el seigi buca staus vid il conclus prius gl’onn vargau da schar 
prender tier quella conferenza mintga ga mo in “fach” atras, aber quel scoiauda, quel ha aber 
renviau anavos quella reproscha, essend ch’el ha alla entschatta dumandau si ils signurs 
scolasts, tgei ei plagi da schar prender atras. 
Alla fin esi ei lura aunc vegniu purtau avon ina lavur: “Enzatgei sur l’educaziun entras la scola” 
da signur scolast Gion Battesta Derungs. Quella lavur ei stada luvrada ora cun tut “flis” e 
premura ed ha cuntentau zun fetg tut ils presents. Nuotatonmeins han certs principis, ils quals 
eran tschentai si en quella lavur, leventau ina viva debatta, la quala ha mussau ora che signur 
scolast Derungs, seigi buca sin la dretga via. Unitamein eis ei vegniu engraziau a signur scolast 
Derungs per sia biala e fetg instructiva lavur. Suenter haver rugalau quella fatschenta ha 
revendissim farrer Thomas Beer mess avon al ludeivel cussegl da scola sequenta proposiziun: 
(maunca). 
 
1884, ils 24 da schaner 
Sedrun. Avonmiezdi ei il cussegl da scola staus en scola romontscha a Sedrun. Presents ein stai: 
revendissim farrer Thomas Beer 
revendissim caplon Thomas Berther 
signur Lezi Huonder 
signur Hans Giachen Decurtins 
signur Gion Andriu Berther 
signur Thumaisch Schmed 
signur Gion Antoni Caveng 
signur scolast Gion Battesta Derungs 
La scola ha anflau tut laud. 
Suentermiezdi eis el staus tier la tudestga. Dils sura ein buca stai Gion Andriu Berther e signur 
scolast Derungs. Bein aber ha signur scolast Anselm Capeder priu part. Era quella scola ha 
cuntentau il cussegl da scola. 
 
1884, ils 25 da schaner 
Selva. Suentermiezdi ei stau visitaziun a Selva. Quella scola ha cuntentau fetg ils leu stai 
presents: revendissim farrer Thomas Beer, revendissim caplon Thomas Berther, signur Gion 
Antoni Caveng e signur Fidel Wenzin. 
 
1884, ils 26 da schaner 
Cavorgia. Avonmiezdi staus a Cavorgia. Stai presents ein: revendissim caplon Thomas Berther, 
signur Lezi Huonder, e signur Thumaisch Schmed. 

1884, ils 25 da schaner 
V. Davart la casa da scola. Ei vegniu dau ora la lenna per baghegiar la casa da scola. Era ei quei 
di schon, ed il di suenter, ei vegniu pinau lenna. 
 
1884, ils 3 da mars 
Visitaziun da scola. Stau visitaziun da scola a Sedrun en scola romontscha. Presents ein stai: 
revendissim caplon Thomas J. Berther, signur Lezi Huonder, e signur Hans Giachen Decurtins. 
 
1884, ils 8 da mars 
Visitau la scola tudestga. Presents ein stai: revendissim caplon Thomas J. Berther e signur Lezi 
Huonder. 
 
1884, ils 7 ed 8 d’avrel 
Examens finals. Ein ils examens finals stai e zuar: ils 7 a Selva, nua che revendissim caplon 
Thomas Berther, Lezi Huonder, Gion Antoni Caveng e Fidel Wenzin ein stai presents. Era 
revendissim dr. Maculin ha priu part sco bia geniturs. La scola ha cuntentau fetg. – Il medem di 
ei scolast Riedi vegnius pladius puspei a Selva per 340 frs. 
Suentermiezdi a Rueras: stai presents ils medems dil cussegl da scola. Bia geniturs. Examens 
fetg schliats. Muort siu grop secuntener encunter ils affons, han ils geniturs buca vuliu pli 
scolast Gion Battesta Derungs. 
Il medem di ei era stau examen a Cavorgia. Leu era ordinau dad ira revendissim farrer, Gion 
Andriu Berther, Hans Giachen Decurtins e Thumaisch Schmed. Revendissim farrer ei staus 
impedius. Gion Andriu Berther buca staus. 
Suentermiezdi a Camischolas. Presents revendissim farrer, sulet, ils auters ordinai per 

marschadetgna buca cumpari. Scolast 
Sigisbert Monn han ei turnau a pladir per 
340 frs. 
Ils 8 ei stau examen a Sedrun. Cheu ein 
stai presents revendissim caplon Thomas 
J. Berther, signur Lezi Huonder, Hans 
Giachen, Gion Antoni Caveng, Thumaisch 
Schmed e bia geniturs. Ils examens han 
cuntentau zun fetg, scadin cass la 
megliera scola da tuttas. Scolast Capeder 
ei vegnius pladius per 440 frs. 
Suentermiezdi ei stau en la scola tudestga, 
nua ch’ils suranumnai signurs ein era stai, 
priu ora Gion Antoni Caveng. 
Aschia fuss igl onn da scola 1883/84 
finius. Igl ei stau en general in bi onn, 
malgrad enqual malemperneivladad, ch’il 
president dil cussegl da scola ha da star 
ora. – Curascha ed energia e lura va ei. 
Thomas J. Berther 
 
Onn da scola 1884/1885 
Suenter quei ch’igl onn da scola 1883/84 
ei staus finius, ha ei dau bein enqual 
malemperneivladad al cussegl da scola, 
essend che tut vul reger e cumandar e 
negin far. E sche quels che ston far, fan 
enzatgei, sche san ei buca adina far 
endretg a tuts e perquei vilentan ins e 
vegnan lura malemperneivladads 
neunavon, las qualas ein adina 

malvegnidas e per igl operar disfavoreivlas. Denton laian ins quellas d’in maun. 
Duront la primavera e stad ei vegniu pladiu aunc sequents “schulmeisters” u scolasts. 
1. Per Rueras ei signur Baseli Hosang da Segnas vegnius pladius per ina pagaglia da 340 frs. 
2. Per Cavorgia ei signur Gion Antoni Soliva da Sedrun vegnius pladius per ina pagaglia da 340 
frs. 
3. Per la scola tudestga, la quala ei, suenter 24 onns a Sedrun, vegnida a Camischolas, ei signur 
Joseph Schuler da Mustér vegnius pladius cun ina paga da 340 frs. e logis per unviern e stad. 
 
Davart il baghiar la casa da scola ei vegniu tractau e plidau bia. Il destinau comité ha giu schau 
far in plan suenter il conclus da vischnaunca. Mo staus quel inaga cheu, sche eis el sin luvrar 
d’entgins malvugli, puspei vegnius bess per il tempel en. Sinquei ha il president da quei comité 
dau giu sia demissiun e sedeclaraus ch’el vagi marveglias da nuot pli. 
Igl ei lura vegniu legiu puspei ina nova cumissiun e fatg novs plans differentas ga. Aber la 
cumissiun ha puspei priu ina demissiun ed aschia eis ei iu pliras ga. Ils plans ein era puspei 
vegni bess. Finalmein ei vegniu mess ella cumissiun: 
1. Duri Berther da Zarcuns 
2. Statalter Gion Paul Berther da Camischolas 
3. Statalter Stiafen Beer da Gonda 
4. Assistent Schmet da Gonda 
Quels han perinaga acceptau lur nomina ed era luvrau vid in plan. Co e tgeinin ei aunc oz buca 
enconuschent al president da scola. 
 
1884, ils 12 d’october 
Radunonza dil cussegl da scola. Ha il president da scola clamau ensemen il cussegl da scola en 
casa pervenda a Rueras per mirar cura entscheiver la scola. Igl ei vegniu concludiu 
d’entscheiver ils 22 las scolas romontschas ed ils 24 la tudestga. 
 
1884, ils 22, 23, 24 e 25 d’october 
Avertura dallas scolas. Ein las scolas vegnidas aviartas. A Sedrun ei stau viseta avonmiezdi. 
Presents ein stai: revendissim farrer, revendissim caplon e Lezi Huonder. La scola dumbra 45 
affons, ils quals ein tuts cumpari. 
Suentermiezdi sundel staus a Selva. Fidel Wenzin era staus avonmiezdi. La scola dumbra 13 
affons, ils quals eran era tuts cumpari. 
Ils 23 avonmiezdi sundel jeu staus a Camischolas. Cheu eran 15 scolars, ils quals eran era tuts 
cumpari. 
Suentermiezdi sundel staus a Rueras. Quella scola dumbra 29 affons, eran era tuts cumpari. 
Cavegn era staus il di avon. 
Ils 24 ei la scola tudestga vegnida aviarta. Quella dumbrava l’entschatta siat affons, haveva aber 
aunc da mirar a vegnir in pèr. Tier l’avertura da quella sundel staus persuls. 
Ils 25 sundel staus a Cavorgia. Quella scola dumbra 12 affons. 
 
1884, ils 29, 30 e 31 d’october 
Inspecziun da scola entras signur inspectur. Ils 29 d’october ei signur inspectur staus a Selva 
avonmiezdi. Suentermiezdi eis el staus a Rueras nua che jeu sundel era staus. Ils 30 eis el staus 
a Camischolas; avonmiezdi en scola tudestga, nua che jeu sundel era staus. Suentermiezdi en la 
romontscha, nua che jeu hai buca saviu esser presents, essend buca bein disposts. 
Ils 31 avonmiezdi eis el staus a Sedrun. Presents ein stai revendissim farrer e Lezi Huonder. 
Revendissim caplon era absents muort la ductrina a Rueras. Suentermiezdi stau inspecziun a 
Cavorgia, nua che signur inspectur ei staus persuls. 
Tier quella caschun, che signur inspectur ha visitau nossas scolas, ei era il comité dalla casa da 
scola staus ina sera tier quel per plidar sur dalla casa da scola. 
 
1884, ils 13 e 15 da november 
Ha revendissim caplon visitau la scola da lavur a Sedrun. Ils 15 quella da Rueras. 

1884, ils 23 da november 
Ha il president da scola clamau ensemen il cussegl da scola per schar decider, schebein ins vegli 
prender si per ussa dus scolars en la scola tudestga. Presents ein stai: revendissim farrer, 
revendissim caplon, Lezi Huonder, Thumaisch Schmed, Gion Antoni Caveng e Fidel Wenzin. 
President ha mess avon la questiun ed ei lura absolutamein staus encunter da prender si quels 
dus per suenter in meins. Ils auters aber ein unitamein stai dil meini da prender si els. 
 
1884, ils 15, 17 e 29 da december 
Visitaziun da scola. Ils 15 da december ei stau visitaziun dalla scola a Sedrun. Presents ein stai: 
revendissim farrer, revendissim caplon e Lezi Huonder. La scola ha cuntentau fetg. 
Ils 17 ei stau visitaziun a Camischolas e zuar avonmiezdi en domisduas scolas. Presents ein stai 
revedissims farrer e caplon e Hans Giachen Decurtins. Las scolas ein en uorden. 
Ils 29 da december ha revendissim farrer visitau la scola da Rueras. 
 
1884, ils 26,27,28 e 29 da december 
Visitaziun generala da scola. Ils 26 ei stau visitaziun dalla scola a Sedrun, nua ch’ils 
commembers ein stai presents stediamein. La scola ha cuntentau fetg bein. Stupent uorden e 
disciplina. 
Suentermiezdi visitaziun a Cavorgia. - La scola ha fatg gronds progress d’onn enneu. Tonaton 
aunc adina buca sil pei sco ei duess esser. 
27. En Camischolas. La tudestga lavura pulit, grond “iffer” e premura davart il signur scolast. 
La scola presta aber absolut buca quei ch’ins astgass pretender d’ina semeglionta scola. La 
raschun ei, ch’ils affons passan memia gleiti ord scola romontscha ella tudestga, san perquei 
buca il romontsch scoiauda e per consequenza san ins buca mussar quei ch’ins duess mussar. 
La romontscha ei pulit. 
28. A Rueras. Regia tut auter uorden e disciplina ch’onn vargau. Denton maunca ei bein enqual 
caussa. Principlamein el quen eis ella anavos. 
29. A Selva e cheu ei stau uniu nossa usitada conferenza. Revendissim farrer ei buca staus. – 
Plirs geniturs han priu part vid la visitaziun e conferenza. Ils scolasts ein stai tuts. – La scola ei 
tut en uorden, regia in bien spert. 
Tier la conferenza ha signur scolast Schuoler teniu in bi, nizeivel ed instructiv referat sur “Quals 
ein ils principals facturs educativs?”. Suenter che signur Schuoler ha giu purtau avon siu 
referat, ei entrau ina viva discussiun tut en pasch e harmonia, aschia ch’igl ei stau veramein in 
bi ed emperneivel di. – Alla fin da nossa conferenza ei signur inspectur arrivaus, il qual ha era 
ludau e mess giu siu engraziament. 
Suenter ha signur inspectur fatg sia visitaziun a nossas scolas. 
Il cussegl da scola haveva aunc il senn da visitar inaga avon ch’ei seigi vargau il mars las scolas. 
Essend aber revendissim farrer vegnius malsauns e cheutras il revendissim caplon surcargaus 
cun lavur, sch’ei quella visitaziun buca vegnida fatga. 
 
1885, ils 31 da mars ed 1. d’avrel 
Ei stau a Selva e Cavorgia avonmiezdi, a Selva ei stau revendissim caplon, Lezi Huonder, Gion 
Antoni Caveng e Fidel Wenzin. – Bia geniturs. Ils examens han cuntentau bein. 
A Cavorgia ei stau revendissim farrer, Hans Giachen Decurtins e Tumaisch Schmed. 
Suentermiezdi ei stau examen a Rueras e Camischolas scola romontscha, quels ch’ein stai a 
Selva ein vegni a Rueras, quels da Cavorgia a Camischolas. 
A Rueras ei stau pulit, priu ora quen. – In special laud mereta il cantar. 
Igl 1. d’avrel ei stau examen a Camischolas, scola tudestga, per la quala ils signurs scolasts ein 
era stai. Cheu vala la medema remarca, ch’ins ha stuiu far tier la visitaziun generala. 
A Sedrun ein ils biars commembers stai presents, era bia geniturs ed amitgs da scola. -  Igl ei 
stau in bi examen ed en scadin cass ei la scola da Sedrun per lunsch en tut e pertut l’emprema. 
Sigl avegnir ei vegniu pladiu scolast: 
1. a Selva scolast Riedi cun ina paga da 340 frs. 
2. a Cavorgia scolast Soliva cun ina paga da 340 frs. 
3. a Rueras scolast Hosang cun ina paga da 360 frs. 

4. a Sedrun scolast Capeder cun ina paga da 440 frs. 
 
Aschia fuss ei puspei vargau in onn. Igl ei stau bi ed emperneivel, schegie era buca muncau las 
spinas. Denton alla fin d’in onn da scola vesan ins con ins sa cultivar ed educar in affon nua che 
buna veglia e premura regia e nua che tut va maun en maun. – La pagaglia dil mund ei zuar 
pintga – malengrazieivladad – ton pli gronda vegn ella ad esser da Diu. – Quei per consolaziun 
da mes successurs, als quals jeu lessel haver recumandau ils buns affons da nossas scolas. 
Ina statistica sur da nossas scolas anflan ins egl archiv. 
Thomas J. Berther 
Sedrun, ils 13 d’avrel 1885 
NB. Ils 17 d’avrel ha signur scolast Sigisbert Monn schau saver ch’el vegni puspei per 1885/86 
per la paga da 340 frs. 
 
Introducziun dil cudisch da protocols 7.3 
Simite parvulos ad me, talium est enim regnum coelorum. Marc 10.14 
 
Mo ignoranza, ni strufegeivla indifferenza u crassa renvaria ni tuttavia perversitad, san snegar e 
s’opponer ad ina cristianeivla educaziun dils petschens affons – e perquei han adina tut quels, 
ils quals eran penetrai d’in ver spert cristianeivel, sepriu en cun tutta premura per ina tala 
educaziun. Duei la religiun da Cristus tarlischar els cors dils carstgauns, ed esser per quels la 
via tier il parvis, sche sto il cor vegnir rugadaus si, cultivaus e bugnaus entras ina sanadeivla, 
buna, sontga educaziun ed instrucziun. Nua che la sontga baselgia, la scola dil spért sogn ha 
plantau si la crusch da Cristus, eis ella era sespruada da fundar instituts d’educaziun. Ni tgei ei 
bein la missiun dalla baselgia auter, che d’educar ils carstgauns per il parvis ed era per il 
temporal, aschilunsch sco lur basegns damondan? – Cura ha ins udiu, ni legiu d’in pievel tier il 
qual ei flurevi religiun e beinstonza temporala senza che era leu flurevi ils instituts dalla 
educaziun. – Il carstgaun, senza quella migeivla flomma dalla religiun, daventass selvadis e 
curdass en sia veglia barbaria ed ignoranza. 
 
Onn scolastic 1886/87 
Commembers dil cussegl da scola: 
1. Eduard Muoth, plevon 
2. Leci Huonder da Sedrun 
3. G. Giachen Decurtins da Sedrun 
4. Tumaisch Schmet da Cavorgia 
5. Gion Pally da Camischolas 
6. Gion Antoni Cavegn da Rueras 
7. statalter Gion Antoni Peder da Selva 
 
Scolasts 
a Sedrun     Capeder Anselm 
a Camischolas, scola romontscha  Sigisbert Monn da Mustér 
a Camischolas, scola tudestga   Jos. Schuoler da Danis 
a Cavorgia      Gion Antoni Soliva da Sedrun 
a Rueras      Hosang da Segnas 
a Selva      Riedi Duri da Rueras 
 
Diember dils scolars: 
Sedrun   46 
Camischolas romontscha 15 
Camischolas tudestga 15 
Cavorgia   12 
Rueras   30 
Selva     15 (12) 
total    133 

1886, ils 21 d’october 
Avertura dalla scola. Repartiziun dalla regurdientscha dalla battaglia da Sempach. 
 
1886, ils 15 da december 
Han visitau la scola a Sedrun: signur farrer, Lezi Huonder e Hans Giachen Decurtins; ils 
medems e Gion Pally stai suentermiezdi ella scola tudestga ed anflau bunas prestaziuns. 
 
1886, ils 29 da december 
Visitau la scola a Cavorgia, Tumaisch Schmet e signur farrer. 
 
1886, ils 23 da schaner 
Concluda il cussegl da scola da visitar las sis scolas sils 25, 26 e 27 da schaner, finend las 
visitaziuns cun ina conferenza scolastica locala a Rueras ils 27 suentermiezdi. 
 
1887, ils 25 da schaner 
Han ils signurs Lezi Huonder e Hans Giachen Decurtins visitau la scola da Cavorgia; signur 
farrer e signur Gion Pally la scola a Sut Crestas: en questa biaras absenzas pervia da malsognas 
d’affons  e per raschun dallas grondas nevadas, da cuflas e smanatschontas lavinas. 
Nuotatonmeins muossa la scola bialas prestaziuns d’attribuir alla premura dil scolast ed al 
talent dils affons. 
Ils 26 da schaner, avonmiezdi, viseta alla scola da Sedrun tras il cussegl da scola en corpore. 
Suentermiezdi alla scola tudestga, ella quala ins ha puspei constatau grondas prestaziuns, 
renconuschidas era da signur inspectur da scola J. Disch da Mustér, vegnius quels dis silla 
viseta da nossas scolas. 
Ils 27 da schaner, avonmiezdi visitau la scola a Camischolas, suentermiezdi la scola a Rueras, 
anflond bunas prestaziuns. 
Alla fin ha giu liug la conferenza scolastica locala sut participaziun da tut ils signurs scolasts, 
inspectur Disch, il cussegl da scola e plirs amitgs da scola. 
Referent:  signur scolast Hosang 
Tema:  Instrucziun vocala da lungatg romontsch 
   a) il leger 

b) il declarar 
c) la reproducziun 

Il referat ha denter auter revelau specialmein l’impurtonza digl exemplaric leger avon dil 
scolast e dalla explicaziun circumstanziala avon la sezza lectura. 
La suandonta discussiun ha unitamein ludau il bi ed instructiv referat. 
Ils 28 da schaner ha signur inspectur visitau las scolas da Cavorgia e Sedrun. 
 
1887, ils 9 da mars 
Han visitau la scola da Sedrun, president da scola, Lezi Huonder e Hans Giachen Decurtins; 
suentermiezdi han ils sura e Gion Pally inspectau la scola tudestga ed observau legreivel 
progress. 
Gronda malsanetschadad e per consequenza biaras absenzas. 
 
1887, ils 4, 5 e 6 d’avrel 
Avonmiezdi examen ella scola da Camischolas, suentermiezdi ellas scolas da Cavorgia e Selva, 
ils 5 d’avrel, avonmiezdi ella scola a Rueras, suentermiezdi ella scola tudestga a Camischolas; 
ils 6 d’avrel avonmiezdi ella scola a Sedrun. 
Dapertut ei vegniu exprimiu tutta cuntentientscha cullas prestaziuns. 

Onn da scola 1887/88 
1887, ils 16 d’october 
Dumengia ei la nova casa da scola vegnida benedida e collaudada. Suenter viaspras ein ils 
affons, alla testa la musica e cullas duas bandieras dils affons entuorn igl ornau crucifix, tratgs 
dalla vedra casa da scola vi ella nova e leu ha giu liug la ceremonia dalla benedicziun sut 
participaziun digl entir pievel cun in commensurau plaid dil president da scola e cun concert da 
cantadurs e musicants. 
 
1887, ils 17 d’october 
Avertura dallas scolas. 
Commembers dil cussegl da scola: 
Eduard Muoth, farrer 
Lezi Huonder da Sedrun 
Hans Giachen Decurtins 
Tumaisch Schmet da Cavorgia 
Gion Fidel Riedi, Zarcuns 
Giachen Martin Beer, Rueras 
Augustin Riedi, Tschamut 
 
Scolasts: 
a Sedrun    Baseli Hosang da Segnas 
a Sedrun, scola tudestga:  Jos. Schuoler da Danis 
a Cavorgia    Gion Antoni Soliva, da Tujetsch 
a Camischolas   Sigisbert Monn da Mustér 
a Rueras    Stiafen Schmid da Tujetsch/Gonda 
a Selva    Duri Riedi da Rueras 
 
Diember dils scolars: 
a Sedrun, scola romontscha 46 
a Sedrun, scola tudestga  20 
a Cavorgia    11 
a Camischolas   13 
a Rueras    27 
a Selva    12 
total     129 
 
1887, ils 24 da november 
Farrer, Lezi Huonder e Hans Giachen Decurtins han visitau las duas scolas a Sedrun ed anflau 
bunas prestaziuns. 
 
1887, 6, 7 e 12 da december 
Farrer ed Augustin Riedi han visitau la scola a Sut Crestas – talentus affons. Ils 6 e 7 ha signur 
inspectur visitau las scolas. Ils 12 han farrer e Lezi Huonder visitau la scola a Rueras ed anflau 
buna disciplina, buna metoda e bunas prestaziuns. 
 
1888, ils 24, 25 e 26 da schaner 
Il cussegl da scola en corpore ha ils 24 da schaner visitau las scolas da Camischolas e Rueras 
observond bunas prestaziuns. Ina menziun da honur s’auda alla davosa scola pervia dil bi cant, 
ch’ins ha d’engraziar alla savida e premura da siu scolast. 
25 da schaner. Viseta da scola a Cavorgia e Selva. La davosa scola mereta la nota fetg bien, in 
resultat ton dalla biala metoda dil scolast, sco dils veramein buns duns dils affons. 
26 da schaner. Visitau la scola romontscha a Sedrun, observond en general prestaziuns 
cuntenteivlas. Suentermiezdi visitau la scola tudestga, sut participaziun dil cussegl da scola e 
da tuts scolasts. - Prestaziuns en general cuntenteivlas, per part fetg bunas. 
Alla fin ha giu liug la conferenza scolastica locala. 

Referent: signur scolast Jos. Schuoler 
Tema:  Situaziun dil lungatg romontsch ed obligaziun dalla scola visavi quel. 
En in bi, eligiu romontsch, ha il referat dilucidau igl origin dil romontsch, numnau sia tresta 
historia el cumbat cul germanismus, dond ina cuorta survesta da sia litteratura, descret la 
presenta situaziun, d’in vast interess, tschaffen, rinforz intensiv, da l’autra vart indifferentadad 
e disuniun; motivau l’obligaziun dalla scola da setener vid il romontsch, deplorau la munconza 
d’ina uniforma ortografia e da qualificai cudischs da scola – animau da cooperar cun 
perseveronza, che las resoluziuns e petiziuns da quellas varts pridas dil ludeivel scolastesser 
dalla Surselva vegnien exaudidas ed execuidas. 
Il referat ha fladau in bi entusiassem per siu car lungatg matern ed ha anflau, sco meritau in 
general laud. Ella suandonta discussiun ei davart dils signurs scolasts curdau bein enquala 
buna idea e remarca, co ins sappi ad interim en scola sez segidar cun sez e formar ina fibla, cun 
ella 3. e 4. classa trer en honur il beinscret cudisch dalla bibla da pader Placi Tenner. Bene! Fiat! 
 
1888, ils 29 da fevrer 
Han segnerfarrer e Lezi Huonder visitau la scola romontscha e tudestga a Sedrun ed observau 
en general in ludeivel progress. 
Subsidi cantunal per la scola da lavur per 1887/88  20 frs. Subsidi cantunal per la scola tudestga 
per 1887/88  175 frs. 
 
1888, ils 26, 27 e 28 da mars 
Examen a Cavorgia e Selva; a Cavorgia han assistiu als examens ils signurs Lezi Huonder, 
Tumaisch Schmed e Gion Fidel Riedi; a Selva ein stai segnerfarrer, Augustin Riedi, Hans 
Giachen Decurtins e Giachen Martin Beer; signur inspectur ha sez dumandau ed exprimiu sia 
cuntentientscha. Suentermiezdi han tut ils sura frequentau ils examens dalla scola a Rueras. 
27 da mars. Avonmiezdi examen ella scola romontscha a Sedrun, suentermiezdi ella tudestga, 
sut participaziun dil cussegl da scola cumplein e biars geniturs. 
28 da mars. Examen ella scola a Camischolas. - Dapertut cuntenteivlas prestaziuns. 
 
Onn scolastic 1888/89 
1888, ils 26 d’october 
Avertura dallas scolas 
Cussegl da scola e persunal scolastic sco onn vargau. 
Diember dils scolars 
Sedrun, romontscha 46 
Sedrun, tudestga  13 
Cavorgia   11 
Camischolas   12 
Rueras   25 
Selva    11 
Total    119 
 
1888, ils 6 e 12 da december 
Viseta da scola a Selva entras segnerfarrer. Viseta a tuttas scolas entras signur inspectur Disch. 
Ils 12 da december. Viseta alla scola romontscha e tudestga a Sedrun entras president e 
vicepresident da scola, Lezi Huonder. 
 
1889, ils 20 da schaner 
Ha il cussegl da scola fixau igl uorden dallas generalas visitaziuns dallas scolas, da far el 
decuors da questa jamna. 
 
1889, ils 23 da schaner 
President e vicepresident da scola han visitau avonmiezdi la scola romontscha a Sedrun: anflau 
bunas prestaziuns – admoniu tier megliera attenziun, meglier ruaus e plidar pli dad ault. 
Ils signurs cussegliers da Rueras e Camischolas han avonmiezdi visitau la scola da Cavorgia e 

relatau da lur cuntentientscha. 
Suentermiezdi visitau da cuminonza la scola da Camischolas: fleivla en diember, mo buna 
entras prestaziuns – sedistingua tuttavia entras caligrafia. 
 
 
1889, ils 24 da schaner 
Avonmiezdi: il cussegl da scola “in pleno” visitau la scola a Rueras: anflau cuntenteivlas 
prestaziuns en riguard da plitost fleivels talents. Suentermiezdi, visitond la scola tudestga, 
observau bien progress. 
Ha giu liug l’usitada conferenza scolastica. 
Referent:  signur scolast Sigisbert Monn 
Tema:   Co sa la disciplina en scola vegnir mantenida? 
Quintessenza dil referat: motivar la muntada dalla disciplina en scola, vegnan allegai ils mieds 
da quella mantener. 
I. Sco indirectamein influenzonts 
 1. Uorden da scola 
 2. Plan d’instrucziun, urari 
 3. Fixaziun dallas plazzas dils scolars sco era dils objects da scola 
 4. Scolast duei dar in bien exempel entras uorden en tut sias caussas. 
II. Directamein influent 
 1. Caracter e bien exempel dil scolast sez 
 2. Emissiun da camonds e scamonds 
  a) raschuneivels e commensurai 
  b) irrevocabels 
 3. Execuziun da quels: cuntinuada survigilonza 
      Ordinaziun – smanatscha – castitg 

4. Buna occupaziun: adequata, clara, interessanta, sufficienta 
5. Tabellas da diligenza e depurtaments 
6. Visitaziuns da scola entras il cussegl da scola 

 
La suandonta discussiun da cumpletond, ha relevau la necessitad dalla preparaziun dil scolast – 
co quel sappi rumper ora il mirar giu e raflar en (castigiar – midar plazzas, havend dubi schar 
dumandar 2 gadas) resortir che tuts hagien ton sco pusseivel tut ils necessaris objects da scola 
(sco lingiala). La discussiun ei sefatga viva el discuors, schebein il scolast astgi e duei beinduras 
era applicar castitgs corporals (Adhur sub judice lis edit!) 
 
1889, 25, 26 e 27 da schaner 
Quater commembers visetan la scola a Sut Crestas: affons talentus, diligents e beindisciplinai. 
Ils 26 da fevrer. Visitau cun signur inspectur da scola J. Disch la scola romontscha a Sedrun e 
suentermiezdi quella da Cavorgia, observond en scadin liug cuntenteivlas prestaziuns. 
Ils 27 da schaner. Item riguard scola tudestga. 
 
1889, ils 10 d’avrel 
Avonmiezdi examens finals ellas scolas da Selva e Cavorgia – cuntenteivlas prestaziuns. 
Suentermiezdi a Rueras, dito. 
 
1889, ils 11 d’avrel 
Examen a Camischolas: anflau fetg bunas prestaziuns – era pervia dils buns talents, admirau 
particularmein in Lezi Antoni Loretz. Suentermiezdi examens ella scola romontscha a Sedrun: 
en general bunas prestaziuns. 
 
1889, ils 12 d’avrel 
Avonmiezdi: examen ella scola tudestga: fetg bunas prestaziuns 

1889, ils 21 da matg 
Retschiert dalla cassa cantunala per la scola tudestga 175 frs., tarmess a scolast Schuoler. 
 
1889, ils 21 da zercladur 
Retschiert dalla cassa cantunala 19.80 frs. per la scola da lavur. 
 
Onn da scola 1889/90 
1889, ils 13 d’october 
Sessiun dil cussegl da scola a Rueras. Conclusiun d’arver la scola il 17 da quest. Motivada 
abdicaziun dil president da scola. Sco niev president elegius: signur caplon da Rueras, 
aultreveriu signur Gion Antoni Venzin. 
 
1890, ils 28 e 29 da schaner 
Visitaziun dil cussegl da scola en corpore. Avonmiezdi alla scola a Sedrun, suentermiezdi a 
quella da Rueras. 
Ils 29 da schaner. Visitaziun dil cussegl da scola in corpore. Avonmiezdi alla scola tudestga, 
suentermiezdi alla scola da Cavorgia, anflond dapertut cuntenteivlas prestaziuns, quei tonpli 
en consideraziun dalla dapertut pitida “influenza”, che ha visitau a casa, scolars e scolasts e 
caschunau buca mo absenzas, mo era enqual extraordinaria, sfurzada vacanza. 
Suenter scola ha giu liug a Cavorgia la solita conferenza scolastica locala. 
Referent:  signur scolast Anselm Capeder a Rueras 
Tema:   Impurtonza da clamada scolastica e la secultivaziun al scolast. 
Lavur distinguida, ch’ei vegnida fetg appreziada ella suandonta discussiun. 
 
1890, igl 1. da mars 
Segnerfarrer, signur Lezi Huonder e Riedi visetan la scola a Camischolas e recamondan 
megliera disciplina en scola e baselgia. 
 
1890, ils 7, 8 da mars 
Cun signur inspectur Disch visitau la scola tudestga e romontscha a Sedrun. 
 
1890, ils 31 da mars 
Han giu liug ils examens allas scolas da Cavorgia, Selva e Camischolas, anflond cuntenteivlas 
prestaziuns. Confirmaziun dils respectivs scolasts. 
 
1890, igl 1. d’avrel 
Avonmiezdi examen a Rueras, scolast Anselm Capeder. Fetg bunas prestaziuns. Scolast 
confirmau. Suentermiezdi examen alla scola tudestga, scolast Stiafen Schmet. Ei vegniu 
exprimiu cuntentientscha cullas prestaziuns. 
 
1890, ils 2 d’avrel 
Examen da scola a Sedrun, scolast Baseli Hosang da Segnas. Bunas prestaziuns, schegie ina 
scola numerusa, 45 scolars. 
 
Onn da scola 1890/91 
1890, ils 12 d’october 
Sessiun dil cussegl da scola. Persunal da quel, il medem sco 1889/90. – L’avertura dalla scola 
vegn fixada sils 23 d’october. Personal dils signurs scolasts resta il medem – scola tudestga 
vacat hoc anno cum immirens partus ritil peperit! P. S. La porte e(c)uorta est in Camischolas. 
 
1890, ils 23 d’october 
Avertura dallas scolas. Messa cantada – visitaziun – recumandaziuns. 
 
1890, ils 24 da november e 22 da december 
Visitau la scola Sedrun, segnerfarrer e signur Lezi Huonder 

1891, ils 26 e 27 da schaner 
Ha il cussegl da scola visitau las scolas da Rueras e Sedrun ed anflau cuntenteivlas prestaziuns. 
Ils 27 avonmiezdi, visitau las scolas da Cavorgia e Selva, suentermiezdi il cussegl da scola in 
corpore, simultanmein cun signur inspectur Disch la scola da Camischolas ed anflau bunas 
prestaziuns el lungatg. 
Silsuenter ha giu liug la solita conferenza scolastica locala. 
Referent: signur scolast Duri Riedi 
Tema:  Relaziun dil scolast visavi la famiglia, la vischnaunca, la baselgia ed il stadi. 
 
1891, ils 5 da mars 
Han segnerfarrer e signur Lezi Huonder visitau la scola da Sedrun.  
 
1891, ils 6 d’avrel 
Avonmiezdi examen a Selva, assistiu leu segnerfarrer, ils signurs Lezi Huonder e Hans Giachen 
Decurtins. Scolast Riedi puspei pladius. Dito a Cavorgia, assistiu han signur caplon Venzin, 
president da scola e Gion Fidel Riedi. 
Suentermiezdi examen a Rueras, present il cussegl da scola in corpore, observau fetg bunas 
prestaziuns. Scolast Capeder puspei pladius. 
 
1891, ils 7 d’avrel 
Avonmiezdi examen a Sedrun, bunas prestaziuns. Havend scolast Hosang acceptau per nies 
malstar ina nova plazza a Mustér, ei la plazza d’in scolast a Sedrun per il mument vacanta. 
Suentermiezdi examen ella scola a Camischolas: romontscha e tudestga: bunas en part fetg 
bunas prestaziuns el tudestg. Scolast Monn puspei pladius. 
 
Onn scolastic 1891/92 
1891, ils 11 d’october 
Sessiun dil cussegl da scola en casa pervenda a Rueras. L’avertura dallas scolas messa sils 27 
d’october. Midadas da scolasts: 
a Sedrun en plazza da signur Hosang, che ha preferiu ina plazza el vitg Mustér, vegn signur 
Gion Battesta Wenzin da Mustér. Niev scolast a Cavorgia ei Gienal Giachen Giusep da Surrein. 
Questiun dalla fusiun dallas scolas Sedrun – Camischolas: 
1. Cussegl d’educaziun propona sin fundament dil rapport digl inspectorat la fusiun dallas 
duas scolas a Sedrun en duas partiziuns e dus scolasts. 
2. Il vischinadi da Camischolas recuora encunter. 
3. Cussegl d’educaziun refusescha las raschuns dils recurrents, garegia absolut la fusiun ed 
insista sin quella, per raschun, 
a) che la gronda e greva scola a Sedrun garegia dus scolasts e 
b) per buca gravegiar la ludeivla vischnaunca Tujetsch cun ina nova posta da scolast. 
4. Per calmar entras ina amicabla entelgientscha la vicendeivla irritaziun, propona igl 
inspectorat ed il cussegl da scola Tujetsch per mauns dalla vischnaunca sequent modus 
vivendi: 

a) ils affons da Camischolas vegnan a Sedrun 
b) tier malauras survegnan els da miezdi a Sedrun ina suppa e vegnan cumpignai anen, 
da lavur cumina 
c) la scola tuorna a Camischolas, cu il diember dils affons da leu ei vegnius sin 

quitordisch. 
5. Ils 5 d’october. La radunada vischnaunca refusescha la sura proposiziun dil cussegl da scola e 
concluda la finala, cun pintga majoritad: 
La scola a Camischolas resta – scadin affon da quella scola paga en cassa da vischnaunca 
annualmein 5 francs – grev tribut tschessa, havend la scola 14 affons – e la scola a Sedrun 
survegn dus scolasts. 
Il commentar vegn surschaus alla posteritad. 
Scolast per la scola inferiura a Sedrun: signur Soliva Gion Antoni. 

1891, ils 27 d’october 
Avertura dallas scolas, suenter il solit survetsch divin. Signur scolast Wenzin surpren las classas 
superiuras, cun affons 26, signur scolast Soliva ils affons dils quater emprems onns, cun affons 
23. 
 
1891, ils 23 da november 
Segnerfarrer e Lezi Huonder han visitau las duas scolas a Sedrun: anflau bien uorden e buna 
disciplina – era udiu la cuntentientscha dils scolasts. 
 
1891, ils 21 da december 
Segnerfarrer, Lezi Huonder e Hans Giachen Decurtins visetan las duas scolas a Sedrun. 
 
1892, ils 25 e 26 da schaner 
Cussegl da scola visitau las scolas da Rueras, Camischolas, Sedrun e Cavorgia e constatau 
dapertut bunas prestaziuns. La scola da Selva ei muort cass da malsogna da “differitis” buca 
vegnida visitada. Ils 26, solita conferenza scolastica locala. 
Referent:  signur scolast Gion Battesta Wenzin 
Tema:  Autoritad dil scolast (educader) 
 
1892, ils 17 da fevrer 
Segnerfarrer ed ils signurs Lezi Huonder e Hans Giachen Decurtins visitau las duas scolas da 
Sedrun, anflond cuntenteivlas prestaziuns. 
 
1892, ils 10 d’avrel 
Concluda la vischnaunca d’unir la scola da Camischolas cun quella a Sedrun. 
 
1892, ils 10, 11 e 12 d’avrel 
Han giu liug ils examens finals. Tuts signurs scolasts ein vegni confirmai. 
 
1892, fenadur 
Cussegl Pign declara il recuors da vischinadi da Camischolas puncto scola per nunfundaus. 
 
Onn scolastic 1892/93 
1892, ils 9 d’october 
A Rueras, sessiun dil cussegl da scola. Majoritad concluda d’arver la scola pér ils 26 d’october. 
Il presidi vegn surdaus a segnerfarrer. 
 
1892, ils 26 d’october 
Avertura dallas scolas. La scola superiura a Sedrun ha per scolast signur Gion Battesta Wenzin 
e scolars 34. L’inferiura per scolast signur Gion Antoni Soliva e scolars 24. Il cussegl da scola, 
presents segnerfarrer, signur Lezi Huonder e Gion Fidel Riedi, ha dau las solitas admoniziuns. 
– Bun’entschatta! 
 
1892, ils 28 da november 
Signur Lezi Huonder e Gion Fidel Riedi ensemblamein cun segnerfarrer visetan las duas scolas 
a Sedrun. Castigiau pervia d’absenzas dalla scola da lavur. Igl emprest da 1.10 frs. applicaus 
per cumprar lenziel per la medema scola. 
 
1892, ils 17 da december 
Visitau scola da lavur ed observau bien uorden. 
 
1893, 30 e 31 da schaner 
Suentermiezdi han tschun commembers visitau la scola a Rueras. Avonmiezdi stai ella scola da 
Cavorgia e treis ella scola pintga da Sedrun. Suentermiezdi ella scola superiura a Sedrun. 
Dapertut constatau cuntenteivlas prestaziuns. Essend la conferenza scolastica locala stada 

fixada sils 25 da schaner a Selva, referent signur scolast Riedi, vegnida impedida entras l’aura, 
han ins refretg ella sin in auter onn. 
 
1893, ils 6 da fevrer 
Signur Lezi Huonder ha sco president dil cussegl da scola visitau – nunditgond la horribla via – 
la scola a Selva ed anflau bien uorden. 
 
1893, ils 20 da fevrer 
Treis commembers visetan las duas scolas a Sedrun e dau diversas admoniziuns. 
 
1893, ils 27 da fevrer 
Segnerfarrer staus ella scola a Cavorgia ed udiu la cuntentientscha dil signur scolast. 
 
1893, ils 13 da mars 
Signur Lezi Huonder cun segnerfarrer visetan las duas scolas a Sedrun e sediverti alla finala dil 
bi cant, mussau ad omisduas scolas tras signur scolast Wenzin. Suentermiezdi han ils dus 
medems visitau la scola a Cavorgia, ensemblamein cun signur cusseglier da scola da leu e 
constatau bunas prestaziuns. 
 
1893, ils 3 d’avrel 
Il cussegl da scola fixescha ils examens, ils 11 avonmiezdi a Selva e Cavorgia, suentermiezdi a 
Rueras; ils 12 avonmiezdi a Sedrun, superiura, suentermiezdi la inferiura. 
 
1893, ils 4 d’avrel, Mardis Pastgas 
Cussegl da scola accumpogna 84 affons da vischnaunca a Mustér tiella fiasta da cant d’affons. 
Treis scolas: Sedrun, Rueras e Selva ein separticipadas dil cant, collectond bien applaus. Treis 
buobs (Selva, Rueras, Bugnei) han acquistau premis, raflond sil spitg dallas lattas; dallas 
bravuras dad auters interessants giugs olimpics, quescha la fontauna. 
Refrestg pils affons ella Cruna avon e suenter las producziuns; taxa fixada per affon 50 cents. 
Il manco da 40 frs. resultaus entras il refrestg, vegnius ord ils “Stegreif” e la lagutada da 15 liters 
bien vin ei vegnius cuvretgs entras gronda beneficienzia da divers amitgs dils affons. 
Magnifica fiasta! Dultscha regurdientscha. Laud engraziament als promoturs ed executurs dalla 
fiasta. Vivat sequent! 
 
1893, ils 3 d’avrel 
Sessiun dil cussegl da scola. Fixaziun dils examens. Avonmiezdi examen a Selva e Cavorgia, 
che cuntenta tuts. Ils scolasts vegnan supplicai da restar. Suentermiezdi tut il cussegl da scola a 
Rueras. Bunas prestaziuns. Signur scolast Capeder vegn pladius unanimamein e dat plaid. 
 
1893, ils 11 d’avrel 
Avonmiezdi examen ella scola superiura Sedrun che cuntenta cumpleinamein. Menziun 
d’honur il cant. Scolast Wenzin pladius unanimamein. Suentermiezdi scola inferiura. Il sulegl 
ha scaldau pulitamein, nunditgond dallas neblas rimnadas. Suenter viva debatta vegn scolast 
Soliva confirmaus. 
 
1893, ils 11 d’avrel 
La sera allas nov: conclusiun dil protocol 1892/93 e – sien dil protocollist! 
 
Onn scolastic 1893/94 
1893, ils 8 d’october 
Sesiun dil cussegl da scola en casa pervenda a Rueras. Fixau l’avertura dallas scolas sils 25 
d’october: Novs cussegliers da scola: 
a Rueras:   signur Gion Antoni Berther 
a Camischolas: signur Vigeli Jos. Berther 
a Sedrun:  signur Gion Antoni Monn 

1893, ils 25 d’october 
Avertura dallas scolas. Survetsch divin allas otg. Il cussegl da scola, respectiv la cumissiun, 
visitau las duas scolas a Sedrun, cun dar las solitas sco adequatas admoniziuns. 
 
1893, ils 19 da november 
P.S. Factum u eveniment extraordinari. Fixaziun fotografica dallas scolas. Resultat cumparius 
ils 19 da november. Tscheras admirablas! 

 
1893, ils 20 da november 
Viseta dallas duas scolas a Sedrun entras treis commembers, cuntentientscha dils scolasts. Scola 
superiura dumbra 32 scolars. Scola inferiura dumbra 27 affons. 
 
1893, ils 6 da december 
Segnerfarrer, signur Lezi Huonder visitau la scola a Selva. Scolast Duri Riedi, affons 10. 
Observau buna disciplina e bien tschaffen, udiu la cuntentientscha dil scolast. 
 
1893, ils 20 e 21 da december 
Visitau scola a Cavorgia e dau ductrina. Ils 21 viseta allas scolas a Sedrun entras dus 
commembers, signur scolast Wenzin meina in diari u schurnal da scola. 
 
1894, ils 18 – 25 da schaner 
Ils 18 visitau la scola a Cavorgia e catechetisau. – Ils 21 cussegl da scola e fixau en tgei uorden 
visitar las scolas la jamna currenta. – Ils 23, avonmiezdi viseta alla scola da Cavorgia entras 
tschun commembers; suentermiezdi alla scola inferiura Sedrun entras tschun commembers. 
Cant artificial! Ils 24 avonmiezdi visitau scola superiura a Sedrun – sis commembers. 
Suentermiezdi scola Rueras. 
Ils 25 a Selva: 11 – 12 catechesis, 12 – 2 scola, presents: cussegl da scola in corpore, tuts signurs 
scolasts e geniturs.  

Seniester scolast Gion Antoni Soliva (1832-1915) da Sedrun e dretg sur Francestg Eduard Muoth, Breil, plevon a 
Sedrun denter 1885 e 1897. 
 
Scolast Gion Battesta Wenzin, Mustér e sur Francestg Eduard Muoth cun la scola superiura da 1893/94. - 
1.Battesta Soliva, 2. Sep Antoni Schmid, 3. Giachen Hendry, 4. Onna Maria Jacomet, 5. Elisabet Beer, 6. Rosa 
Jacomet 
2 – 4 conferenza scolastica locala. 
Referent: signur scolast Duri Riedi 
Tema:  Cultivaziun dil scolast (pratica digl uffeci scolastic) 
   I. Concept e finamira 

II. Dignitad digl affon 
III. Operar dil scolast 

Referat ha tractau II. e III. – Plirs coreferents . Patronas “scharfas e blindas”.  
Per conclusiun. Banquet e – schlittada. Dus vegni speras giu – aviras. Protocollist: mal ils dents: 
perquei cuorts e da mala luna – la sera allas 9. 
 
1894, ils 19 da fevrer 
Catechetisau ella scola da Cavorgia ed udiu la cuntentientscha dil scolast. 
 

 
1894, ils 21, 22 e 23 da fevrer 
Suentermiezdi, signur inspectur visitau scola da Cavorgia. Ils 22 da fevrer, avonmiezdi scola da 
Rueras, stai presents treis commembers dil cussegl da scola, vegniu exprimiu la cuntentientscha 
culla scola. Suentermiezdi inspecziun dalla scola a Selva. Ils 23 da fevrer, avonmiezdi ella scola 
superiura a Sedrun e suentermiezdi ella inferiura, nua che signur inspectur ha exprimiu 
publicamein e privatamein sia buna cuntentientscha sullas prestaziuns dalla detga scola, scolast 
signur president Soliva. Allas visetas dils 23 han assistiu dil cussegl da scola: segnerfarrer ed ils 
signurs Lezi Huonder, Gion Antoni Monn, Vigeli Berther da Camischolas. 

1894, ils 23 da mars 
Sessiun dil cussegl da scola en casa pervenda suenter ils uffecis en baselgia e fixau ils examens. 
 
1894, ils 7 d’avrel 
Avonmiezdi examen da scola da Selva e Cavorgia. A Selva stai presents signur Lezi Huonder, 
Vigeli Wenzin, segnerfarrer e tuts geniturs. Vegniu exprimiu cuntentientscha e pladiu 
danovamein signur scolast Duri Riedi. 
Als examens a Cavorgia han assistiu signur caplon Venzin, signur Gion Antoni Monn, Vigeli 
Berther e Schmet Gion Antoni; scolast leu, han puspei pladiu signur scolast Sigisbert Monn. 
 
1894, ils 8 d’avrel 
Dumengia, suenter viaspras, ils 8 d’avrel, fatg ils examens ella scola inferiura a Sedrun. Anflau 
bunas prestaziuns. Confirmau signur scolast Soliva cun tuttas vuschs encunter ina. 
 
1894, ils 9 d’avrel 
Avonmiezdi examen a Rueras en preschientscha dalla pluralitad dil cussegl da scola e da 
geniturs. Bunas prestaziuns. Confirmau signur scolast Anselm Capeder. – Suentermiezdi 
examen ella scola superiura a Sedrun. Per conclusiun dat president da scola las solitas 
admoniziuns ed annunzia la resignaziun da signur scolast Wenzin, exprimend a quel la 
renconuschientscha per las breigias prestadas. 
 
1894, ils 11 d’avrel 
Tarmess a signur inspectur Disch culla posta las siat tabellas da scola. 
Finis. Deo gratias! 
 
Onn scolastica 1894/95 
1894, ils 14 d’october 
Sessiun dil cussegl da scola sulla perdanonza da Rueras, mo provegnend alla davosa, concludiu 
d’arver las scolas gievgia, ils 25 d’october. 
 
1894, ils 25 d’october 
Avertura dallas scolas: suenter il solit survetsch divin allas otg, dau ellas duas scolas a Sedrun 
las solitas commensuradas exortaziuns. 
Cussegl da scola il medem. 
Scolasts:  
a Sedrun scola superiura signur Gion Antoni Deragisch da Bugnei 
a Cavorgia signur Placi Adalbert Schuoler da Sumvitg 
Las scolas a Sedrun, scadina 30 scolars. En consequenza dalla nova ura miezeuropea (introduciu 
en Svizra il temps dall’Europa Centrala) vegn teniu scola avonmiezdi da ½ 9 tochen ½ 12, mo 
nuotatonmeins suentermiezdi da l’ina entochen las quater. La “pausa” ei tras pluralitad dils 
motivs vegnida remessa en “Ruhestand”. Vegn ella a reclamar tier il departement da scola? 
 
1894, ils 14 da november 
Catechetisau suentermiezdi ella scola a Cavorgia. Quella ha mo 9 affons, cuntentientscha dil 
niev scolast. 
 
1894, ils 28 da november 
Quater commembers dil cussegl da scola visitau las duas scolas a Sedrun, ensemen cun signur 
inspectur Disch. Tratg empau per las plemas al niev plan da scola! 
 
1894, ils 6 da december 
Catechetisau ella scola a Selva. – Suenter assistiu alla scola ensemen cun cusseglier local. 
Sontgaclau ha schau schigiar la meila, mo era recumandau la torta. 

1894, ils 13 da december 
Catechetisau ella scola da Cavorgia e suenter assistiu ella scola. Observau gronda vivacitad tier 
il niev signur scolast. 
NB. Era la scola dall’aura fetg buna: tochen dil di dad oz terrein da Tschamut entochen 
Cavorgia! 
 
1894, ils 27 da december 
Avonmiezdi, dus commembers, assistiu la scola inferiura; suentermiezdi la superiura ed 
observau bien uorden e bien progress. 
 
1895, ils 10 da schaner 
Suentermiezdi catechetisau a Cavorgia, udiu la cuntentientscha da signur scolast. 
 
1895, ils 23 da schaner 
Avonmiezdi visitau la scola inferiura Sedrun, presents la cumissiun da scola. Suentermiezdi la 
scola a Rueras, presents tschun commembers e treis scolasts. 
 
1895, ils 24 da schaner 
Suentermiezdi la scola superiura a Sedrun. Bi cant! Conferenza locala.  
Referent: signur scolast Deragisch Gion Antoni.  
Tema: Con lunsch e co san ins risguardar l’individualitad dils affons en scola? 
La discussiun en general harmonisau – pintgas dissonanzas vegnidas accordadas – 
“dominante”: laud, engraziament – sco meritau. 
5 Uhr Abends Banquet im Hotel zum Kreuzlipass. 
Viseta a Selva e Cavorgia refretg per caussa dallas vias encufladas.  
 
1895, ils 25 da schaner 
Conversiun da s.Paul. Nossa “conversiun anen” vegnida impedida. Suentermiezdi da president 
e vicepresident fatg ina “aversiun” engiu ellas Cavorgias, las biaras sliusas dils contadins, 
mond per lenna aviert via. Ella scola Cavorgia puspei cattau gronda vivacitad; admoniu 
exhortau, essend els sco paucs denter “legi ora”. Cavorgia cun mo 9 scolars, da quels treis 
voluntaris. 
 
1895, ils 11 da fevrer 
Catechetisau ella scola Cavorgia. 
 
1895, ils 4 da mars 
President e vicepresident e signur Vigeli Berther a Camischolas, visitau avonmiezdi la scola 
pintga, observau bunas prestaziuns, particularmein el far quen. Cant dramatical. Suentermiezdi 
vegn luvrau cun gronda premura ed energia. Tut en tut artg stendiu stagn fetg e grev e suenter 
scola era remarcau. Udiu biala canzun da primavera, ferton che la cufla secundava ordaviert. 
Il diari selamenta – sin fundament e numnond il termometer – dallas grondas ferdaglias 
endridas bein enqual di da schaner e fevrer ella stiva da scola. 
 
1895, ils 7 da mars 
Suentermiezdi catechetisau a Cavorgia. 
 
1895, ils 20 da mars 
Excursiun ella provinzia da Selva – a Dieni allas 6 e tschun minutas “Rutschpartie” dalla 
scarpa – stradun giu per reconcuistar la dalla cufla raptada capella! Factis facrendis in Ecclesia 
etc., catechetisau en scola. 
Suenter l’arrivada da signur vicepresident Leci Huonder (fest niev grondius) assistiu ad in 
cuors scola, silsuenter turnai a casa, surmuntond pliras lavinas cun bucca schetga e staunclas 
combas a S. Brida, pintga reflecziun a la Kneipp - Ruhigtropfen – Deo gratias! – Selva scolars 9. 

1895, ils 7, 8, 9 e 10 d’avrel 
Sessiun dil cussegl da scola. Fixaziun dils examens. Ils 8 d’avrel, avonmiezdi a Selva – presents 
signur inspectur Disch. - Suentermiezdi a Rueras da ½ 2 tochen ½ 6. Signur inspectur ha 
exprimiu la cuntentientscha. 
Ils 9 d’avrel, avonmiezdi a Sedrun, scola superiura dallas 7 – 12. Cuntentientscha da signur 
inspectur. Suentermiezdi a Cavorgia: Omisdus scolasts confirmai. Ils 10 d’avrel, avonmiezdi 
scola inferiura a Sedrun. “Ende gut, alles gut.” Pladiu unanimamein scolast veder. Tarmess 
tuttas tabellas a signur inspectur. 
 
1895, ils 3 da fenadur 
Retschiert da cassa cantunala 14.85 frs. per scola da lavur. 
 
Onn scolastic 1895/96 
1895, ils 13 d’october 
Sessiun dil cussegl da scola a Rueras. Fixau avertura dallas scolas ils 22 d’october. Midada el 
persunal dil cussegl da scola: niev commember da Rueras signur Giachen Martin Beer, per 
Cavorgia: Luis Hendri, per Camischolas: Felici Monn. Persunal dils signurs scolasts ei il 
medem. 
 
1895, ils 22 d’october 
Avertura da tuttas scolas. Suenter il solit survetsch divin, fatg ellas scolas a Sedrun la solita 
inspecziun ed admoniziun. Scola inferiura: 27 affons, scola superiura: 32 affons. 
 
1895, ils 15 – 22 d’october 
Retschiert dil titular departement d’educaziun treis brevs. 
L’emprema: pervia dallas pagas da scolasts: Sedrun scola superiura ordavon 400 frs. 
La secunda: Pervia dall’instrucziun da tudestg: recumnadau d’entscheiver ella scola superiura. 
Sedrun cun il tudestg il 5avel onn da scola. 
La tiarza: pervia dil fondo da scola, 6773 frs. 
 
1895, ils 26, 29 e 30 d’october 
Entschiet scola da lavur sut scolasta Genoveva Biart, feglia. Ils 29 d’october: retschiert las 
tabellas – ina memia pauc – tarmess per suenter. Ils 30 d’october: avonmiezdi visitau la scola a 
Rueras; suentermiezdi catechetisau ella scola a Cavorgia (9 affons). 
 
1895, ils 24 da november 
Rispundiu al departement d’educaziun pervia dil tudestg e tarmess la tabella dil “Turnen” (3 
meins – 30 uras, 30 scolars). Ils 25 da november: suentermiezdi catechetisau a Cavorgia. Ils 27 
da november: avonmiezdi, president e vicepresident (Lezi Huonder) visitau las duas scolas a 
Sedrun. 
 
1895, ils 6 da december 
Catechetisau ella scola da Selva, silsuenter assistiu alla scola ed udiu la cuntentientscha dil 
signur scolast. 10 scolars. 
 
1895, ils 27 e 30 da december 
Avonmiezdi e suentermiezdi visitau las scolas da Sedrun. Ils 30 da december catechetisau a 
Cavorgia. 
 
1896, ils 15 da schaner 
Catechetisau a Cavorgia, suentermiezdi. Repartiu cudischs e tabellas da Heinrich Pestalozzi, dil 
qual vegn commemorisau il giubileum da 150 onns. 

1896, ils 21. 22 e 23 da schaner 
Avonmiezdi visitau scola inferiura a Sedrun, treis commembers. Ils 22 suentermiezdi visitau 
scola da Rueras, tschun commembers, 31 affons. Ils 23, visitau scola da Cavorgia, quater 
commembers e treis signurs scolasts. Suenter scola conferenza locala.  
Referent:  signur scolast Schuoler Placi Adalbert.  
Tema:  Co san ins svegliar igl interess, tschaffen, en scola?  
Buna, cumpleina, ideala dilucidaziun – discussiun sufficienta surditgond la pintga 
participaziun. 
Silsuenter fatg in “Ableger” per collaudaziun da signur cusseglier scolastic local ed exaltaziun 
dils collaudaders, pertgei ina “regina” ha surviu si cun ina butteglia “scol Tuatschin”. 
 
1896, ils 25 da schaner 
Tur solus a Selva, catechetisau ed assistiu alla scola. En tuttas scolas observau progress 
cuntenteivel. 
 
1896, ils 12 da fevrer 
Catechetisau suentermiezdi a Cavorgia. 
 
1896, ils 2 da mars 
Avonmiezdi visitau las duas scolas a Sedrun, quater commembers. Suentermiezdi catechetisau 
a Cavorgia. 
 
1896, ils 21 da mars 
Avonmiezdi catechetisau a Cavorgia. 
 
1896, ils 29, 30 e 31 da mars 
Sesiun dil cussegl da scola. Fixau ils examens silla jamna sontga. Ils 30 da mars. Suentermiezdi 
examen a Selva, presents quater cussegliers da scola e geniturs – catechetisau – examinau, 
cantau e marendau -  confirmau scolast. Avonmiezdi, dito a Cavorgia – sco signur scolast dau 
ina risposta negativa. Ils 31 da mars, avonmiezdi examen a Rueras ½ 9 – ½ 12. Confirmau sco 
scolast signur Anselm Capeder. Suentermiezdi scola inferiura a Sedrun – confirmau scolast. 

1896, igl 1. d’avrel  
Avonmiezdi examen ella scola superiura a Sedrun. Cant exemplaric – confirmau scolast. Tuttas 
scolas han cuntentau cun bunas prestaziuns. – Finis coronit apis! D.G. 
 
1896, ils 24 da zercladur 
Retschiert da “Standeskanzlei” 14.85 frs per scola da lavur. Correspondiu cun signur Schuoler 
August, Lehramtscandidata, Cuera, il qual ha surpriu la scola da Cavorgia. 
 
Onn scolastic 1896/97 
1896, ils 11 d’october 
Sessiun dil cussegl da scola a Rueras. Concludiu d’arver las scolas ils 26 d’october. 
 
1896, ils 26 e 27 d’october 
Avertura dallas scolas. Ils 27 d’october staus ella scola da Rueras e Cavorgia. Cavorgia ha niev 
scolast signur Schuoler August da Cumpadials. Auters scolasts tut ils veders, sco era il medem 
cussegl da scola. 
 
1896, ils 23 e 24 da november 
Avonmiezdi visitau la scola superiura, treis commembers; suentermiezdi visitau la scola 
inferiura, treis commembers. Ils 24 da november. Bemer. “Turntabelle” (3 meins – 20 uras – 30 
scolars). Suentermiezdi catechetisau ella scola Cavorgia. 
 
1896, ils 21 da december 
Avonmiezdi catechetisau ella scola Cavorgia. 
 
1896, ils 30 da december 
Avonmiezdi visitau la scola inferiura a Sedrun – quater commembers. Suentermiezdi visitau la 
scola superiura a Sedrun - quater commembers. 
 
1897, ils 28 da schaner, 18 da fevrer e 12 da mars 
Catechetisau ella scola Cavorgia. 
 
1897, ils 6 – 8 d’avrel 
Examens. 
 
1897/1898 
Ils 19 d’october sessiun dil ludeivel cussegl da scola a Rueras, vegn concludiu d’arver las scolas 
ils 21 d’october. 
Commembers dil cussegl da scola: 
1. Gaudenz Engler, plevon 
2. Lezi Huonder 
3. Gion Antoni Monn 
4. Giachen Martin Beer 
5. Louis Hendry 
6. Felix Monn 
7. M. Venzin 
Scolasts per las differentas scolas: 
Sedrun, scola gronda: signur Gion Antoni Deragisch da Bugnei, paga 400 frs. 
Sedrun, scola pintga: signur Giachen Antoni Pally, paga 360 frs. 
Rueras:   signur Anselm Capeder, paga 400 frs. 
Selva:    signur Duri Riedi, paga 360 frs. 
Cavorgia:   signura Maria Caplazi, paga 360 frs. 
Duront igl onn scolastic ina viseta da signur inspectur, ina viseta meinsila dils commembers dil 
cussegl da scola. Ils examens finals ein vegni teni naven dils 4 – 6 d’avrel. 

1898/1899 
Ils 23 d’october concluda il cussegl da scola da schar entscheiver las scolas ils 24 d’october. Ils 
signurs scolasts ein ils medems digl onn 1897/98, sulettamein culla differenza, che signur 
Anselm Capeder surpren la scola pintga a Sedrun. Pally la scola da Rueras. Pagas las medemas 
digl onn avon. Ina viseta da signur inspectur Disch, viseta meinsila dil ludeivel cussegl da scola.  
Examens finals: 6, 7 ed 8 d’avrel. 
 
1899/1900 
Ils 22 d’october vegn ei concludiu dil ludeivel cussegl da scola da schar entscheiver las scolas ils 
24 d’october. 
Scolasts: 
Sedrun per scola superiura:  Anselm Capeder (paga 400 frs.) 
Sedrun per scola inferiura:  J. Camartin (paga 370 frs.) 
Rueras:    Pally (paga 400 frs.) 
Selva:     J. Riedi (paga 360 frs.) 
Cavorgia:    M. Caplazi (paga 360 frs.) 
Ina viseta da signur inspectur Disch. Viseta meinsila dil ludeivel cussegl da scola. 
Examens finals: 5, 6 e 7 d’avrel. 
Scola da lavur: Genoveva Biart 
 
1900/1901 
Ils 12 d’october conclus dil cussegl da scola da schar entscheiver la scola ils 23 d’october. 
Scolasts: 
Sedrun per scola superiura: President Anselm Capeder (paga 400 frs.) 
Sedrun per scola inferiura: Jacob Camartin (paga 400 frs.) 
Rueras: J. Pally (paga 400 frs.) 
Selva: J. Riedi (paga 400 frs.) 
 
Ina viseta da signur inspectur Disch. Viseta meinsila dil ludeivel cussegl da scola. 
Examens finals: 2 e 3 d’avrel 
Scola da lavur: Genoveva Biart 
  

  
 
 
 
 
 
 
 
 
 
 
 
 
 
 
 
 
 
 
 
 
 

        Scola e baselgia a Sedrun 

Commembers dil cussegl da scola 1847 - 1901 
 
 
1847: 
signur scarvon Monn 
substitut Stiafen Monn 
Hans Giachen Beer 
signur mistral Gieriet  
statalter Paul Wenzin,  
statalter Hans Giachen Decurtins 
statalter Gion Andriu Berther 
statalter Vigeli Wenzin 
statalter Lezi Mucli  
statalter Sep Antoni Mucli 
 

 

1853: 
Lucas Cavegn 
statalter Duri Monn 
statalter Vigeli Beer 
Gion Antoni Berther 
statalter Gion Rest Monn 
statalter Giachen Wenzin 
Era ils signurs spirituals e geraus duein esser 
leutier ed il segnerfarrer duei era esser 
elegibels sco president. 
 

1855: 
Vigeli Berther 
Gion Antoni Monn 
Gion Antoni Berther 
Giachen Martin Berther 
Fidel peder 

1865: 
statalter Vigeli Giacumet 
Duri de Florin 
Gion Antoni Berther 
Giachen Antoni Deflurin 
Martin Peder 
Gion Antoni Curschellas 
 

1867: 
Lezi Huonder 
Duri de Florin 
Gion Antoni Berther 
Giachen Antoni Deflurin 
Martin Peder 
Gion Antoni Curschellas 
 

1877: 
Gion Andriu Berther  
Leci Huonder, Sedrun 
Vigieli Deragisch 
Tumaisch Schmed  
Fidel Venzin 
Gion Antoni Berther 

1879: 
Gion Andriu Berther  
Leci Huonder, Sedrun 
Vigieli Deragisch 
Tumaisch Schmed  
Fidel Venzin 
Gion Antoni Berther 
 

1881: 
Duri Venzin 
Vigieli Venzin 
Tumaisch Schmed 
Gion Andriu Berther  
Leci Huonder, Sedrun 
Vigieli Deragisch 
 

1883: 
Signur caplon Berther,  
president Signur Farrer 
Fidel Venzin 
Gion Antoni Cavegn 
Tumaisch Schmed  
Vigieli Deragisch  
Leci Huonder, Sedrun 
Gion Andriu Berther 

1885: 
Signurs spirituals Farrer e caplon  
Gion Antoni Peder 
Gion Antoni Cavegn 
Gion Pally 
Tumaisch Schmed 
Leci Huonder, Sedrun 
Hans Giachen Decurtins 
 

1887: 
Eduard Muoth, plevon 
Augustin Riedi, Tschamut  
Giachen Martin Beer, Rueras 
Gion Fidel Riedi, Zarcuns 
Tumaisch Schmed, Cavorgia 
Leci Huonder, Sedrun 
Hans Giachen Decurtins, Sedrun 
 

1889: 
Sur Gion Antoni Venzin, Rueras, president 
Augustin Riedi, Tschamut   
Hans Giachen Decurtins 
Giachen Martin Beer, Rueras 
Leci Huonder, Sedrun 
Gion Fidel Riedi, Zarcuns  
Tumaisch Schmed, Cavorgia 
 

1891: 
Augustin Riedi, Tschamut  
Giachen Martin Beer, Rueras  
Gion Fidel Riedi, Zarcuns 
Hans Giachen Decurtins  
Leci Huonder, Sedrun 
Tumaisch Schmed, Cavorgia 
 

1891: 
Augustin Riedi, Tschamut 
Giachen Martin Beer, Rueras  
Gion Fidel Riedi, Zarcuns 
Hans Giachen Decurtins  
Leci Huonder, Sedrun 
Tumaisch Schmed, Cavorgia 
 

1893: 
Leci Huonder, Sedrun  
Gion Antoni Monn  
Vigeli Berther 
Gion Antoni Battesta  
Tumaisch Schmed, Cavorgia  
Vigieli Venzin 
 

1895: 
Leci Huonder, Sedrun  
Gion Antoni Monn da Stiafen  
Giachen Martin Beer 
Felici Monn  
Luis Hendry 
Vigeli Venzin 
 

1897: 
Sur Gaudenz Engler, plevon 
Leci Huonder, Sedrun  
Gion Antoni Monn da Stiafen  
Giachen Martin Beer 
Felici Monn  
Luis Hendry  
Vigeli Venzin 
 

1899: 
Signur farrer sur Venzin, president 
Leci Huonder, Sedrun 
Gion Antoni Monn 
Felici Monn 
Giachen Martin Beer  
Vigeli Venzin, Selva 
Thomas Schmed, Cavorgia 

1901: 
Rev. sgr. farrer 
Signur benificiat da Rueras 
Leci Huonder, Sedrun 
Gion Antoni Monn, Sedrun 
Felici Monn 
Giachen Martin Beer 
Thomas Schmed, Cavorgia 
Vigeli Venzin, Selva 

 
 
 
 
 
 
 
 
 
 
 


